
FLET PËR "EPOKA E RE", FATMIR MATOSHI 

DO T’I KEMI
MË SHUMË SE
15 DEPUTETË

DO T’I KEMI
MË SHUMË SE
15 DEPUTETË
Kryetari i Kuvendit të AKR-së, Fatmir
Matoshi, ka bërë me dije se koalicioni
Nisma - AKR do t'i ketë më shumë 15
deputetë pas zgjedhjeve të 6 tetorit. Në
këtë intervistë dhënë gazetës
"Epoka e re", ai ka thënë se kjo
do të ndodhë për faktin se këto
dy parti politike kanë qeverisur
mirë dhe ndershëm në këtë 
mandat qeverisës. Matoshi ka
vlerësuar se koalicioni Nisma -
AKR do të jetë subjekt përcaktues
për krijimin e qeverisë së
ardhshme. Ai ka folur edhe për
largimet e fundit nga AKR-ja, duke
thënë se ato nuk do të kenë asnjë
ndikim në këtë subjekt politik

Njohësi i rrethanave politike Agon
Maliqi dhe politologu Belul Beqaj
kanë vlerësuar se procesi i dialogut
me Serbinë do të ketë rol përcaktues
për krijimin e koalicionit qeverisës.
Ata kanë thënë për gazetën "Epoka e
re" se prioritet i qeverisë së re do të

jetë vazhdimi i dialogut për normalizimin
e raporteve në mes të Kosovës dhe
Serbisë. Ndërsa faktori ndërkombëtar,
përkatësisht ShBA-ja dhe Quinti, 
kanë kërkuar që pas krijimit të 
institucioneve të reja menjëherë të
rifillojë procesi i dialogut

DIALOGU DO TË KETË ROL 
PËRCAKTUES PËR KRIJIMIN
E KOALICIONIT QEVERISËS 

‘DARDANËT’, 
TË GATSHËM 

PËR NDESHJEN MË TË
MADHE NË HISTORI F. 12

FAQE 4-5

FAQE 3

MEDVEGJË, 99 SHTATOR - Koalicioni
"Të gjithë për Medvegjën" ka 
fituar 2 këshilltarë, ndërsa PVD
me një këshilltar. Deri tani në
Këshillin Komunal të Medvegjës
ishin 8 këshilltarë shqiptarë.
Nga rezultatet preliminare të
zgjedhjeve lokale në Medvegjë
partitë shqiptare kanë pësuar një
rënie të thellë të numrit të 
këshilltarëve komunalë.
Nga gjithsej 6602 vota, partitë
shqiptare kanë siguruar 668 vota,
apo rreth 10 për qind nga trupi
votues. Koalicioni "Të gjithë për

Medvegjën" i udhëhequr nga
Muharrem Salihu ka fituar 392
vota, apo 9.19%, ndërsa Partia për
Veprim Demokratik (PVD) ka
fituar 278, apo 6.51%. Sipas këtyre
votave, koalicioni "Të gjithë për
Medvegjën" ka fituar 2 këshilltarë,
ndërsa PVD me një këshilltar.
Deri tani në këshillin komunal të
Medvegjës ka pasur 8 këshilltarë
shqiptarë, përcjell INA.
Numrin më të madh të votave e
ka fituar partia SNS e Aleksandar
Vuçiq, edhe atë 2764 apo 61.89%,
ndërsa tri parti të tjera më të vogla

kanë siguruar rreth 18%. Por
opozita e bashkuar serbe ka
bojkotuar këto zgjedhje. Në këto
zgjedhje nga gjithsej 6.602 me të
drejt vote, kanë votuar 4.266
votues.
Shumë shqiptarë, edhe pse nga
Kosova dhe disa nga diaspora
kishin shkuar për të votuar, ata
janë kthyer pa mundur ta shfrytë-
zojnë këtë të drejtë, pasi që janë
shlyer nga listat e votimit, me
planin e pushtetit aktual në Serbi
të pasivizimit të adresave të 
familjeve shqiptare.

PODGORICË, 99 SHTATOR -
Përfaqësuesi i posaçëm i
Shteteve të Bashkuara për
Ballkanin Perëndimor, Mathheë
Palmer, tha se me emërimin e tij
në këtë pozitë, SHBA-ja tregon
se është sërish e përqendruar në
rajonin e Ballkanit Perëndimor.
Palmeri i bëri këto komente të
hënën në Podgoricë, në takim
me kryeministrin e Malit të Zi,
Dushko Markoviq, ka njoftuar
rfe.
Sipas një komunikate të lëshuar

nga kabineti i Markoviqit,
Palmeri tha se Mali i Zi është
shteti më i suksesshëm multiet-
nik në rajon dhe se "nuk është
rastësi që Mali i Zi është shteti i
parë që viziton pas marrjes së
detyrës".
Palmeri u emërua përfaqësues
për Ballkanin nga Departamenti
amerikan i Shtetit më 30 gusht.
Duke e uruar për këtë post,
Markoviqi tha se vendimi për
emërimin e Palmerit paraqet
mundësi reale për përshpej-

timin e realizimit të qëllimeve
strategjike dhe se kontribuon në
stabilitetin e gjithë rajonit.
Markoviqi e cilësoi Palmerin si
"njohës të shkëlqyeshëm të
Ballkanit".
Duke folur për Malin e Zi,
Markoviqi theksoi suksesin e
politikës ekonomike të Qeverisë,
e cila, sipas tij, jep rezultate të
shkëlqyeshme në zhvillim.
Palmeri bisedoi edhe me presi-
dentin e Malit të Zi, Milo
Gjukanoviq.

Palmeri: ShBA-ja sërish e përqendruar në Ballkanin Perëndimor

TIRANË, 99 SHTATOR - Presidenti i
Shqipërisë, Ilir Meta ka reaguar
pas dëshmisë së dhënë të
hënën në Komisionin hetimor
për shkarkimin e tij. Në një
publikim në Facebook, Meta
shprehet se deri më 24 korrik të
vitit 2022, kohë kur mbaron dhe
mandati 5-vjeçar i tij, institucioni
i Presidentit të Republikës do të
jetë një kështjellë e pamposhtur
në mbrojtje të Kushtetutës.
"Shumë i lumtur që m'u dha sot
mundësia të kthehem në
Parlament pas një mungese gati
dyvjeçare, për të rikonfirmuar
edhe njëherë se deri në 24 
korrik 2022, Institucioni i
Presidentit do të jetë një
kështjellë e pamposhtur në
mbrojtje të Kushtetutës,
demokracisë, pluralizmit,
interesit kombëtar dhe atij 

publik, me qëllimin e vetëm
anëtarësimin e shpejtë dhe pa
vonesa të Shqipërisë në
Bashkimin Evropian", shkruan
presidenti Meta.
Presidenti Ilir Meta ka zbuluar
disa detaje sa i përket informa-
cioneve që kishte për trazirat e
pritshme në protestën e 
opozitës më 8 qershor. Pak orë
përpara nisjes së protestës,
Meta njoftoi zhdekretimin e 30
qershorit si datë për zgjedhjet
lokale, çka shfryu tensionin
midis mbështetësve të opozitës
dhe policisë.
Meta tha se një informacion
sekret dhe i klasifikuar bënte me
dije se persona të caktuar do të
shfrytëzonin protestën e 8 qer-
shorit për të djegur Kuvendin e
Shqipërisë. "Sigurisht, ky ishte
një informacion i ri në këtë drej-

tim, por i besueshëm", tha 
presidenti.
Sipas Metës, ky tension nuk do të
prodhonte vetëm plagosje të
protestuesve dhe policëve, por
do të kishte pasoja edhe për jetët
e qytetarëve.
Ai u shpreh i gatshëm ta vendoste
këtë informacion në funksion të
Komisionit Hetimor të
Parlamentit, ku ai dëshmoi, por
vetëm pasi të merret leje nga
autoritetet dhe pasi të kontrollohen
certifikatat e sigurisë të anëtarëve

të Komisionit.
Kuvendi i Shqipërisë, me kërkesë
të 55 deputetëve, nisi një proce-
durë shkarkimi nga detyra për
shkeljen e rëndë të Kushtetutës.
Duke iu përgjigjur pyetjeve në
Komisionin hetimor parlamentar,
Meta theksoi se vendimi i tij për
të shtyrë zgjedhjet me dekret,
ishte zgjidhja e vetme në kushtet
kur të dyja palët politike si tha ai,
"kishin një marrëveshje për 
konflikt".
Ai tha se për të ishin të

papranueshme edhe kushti i
vendosur nga drejtuesi i Partisë
Demokratike, Lulzim Basha, 
që të mos ulej në dialog me
kryeministrin Edi Rama, edhe
kushti i drejtuesit të qeverisë për
të mos negociuar një datë të re
zgjedhjesh.
Presidenti Meta tha se nuk 
mund të priste që të humbte
jetën ndonjë polic edhe nga
demonstrues të acaruar edhe
nga gjuha shpesh helmuese e
kryeministrit.

Meta: Presidenca do jetë kështjellë e
pamposhtur në mbrojtje të Kushtetutës

Shqiptarët në Medvegjë fitojnë vetëm 3 këshilltarë

Në reagimin e tij pas dëshmisë në
Komisionin hetimor parlamentar për
shkarkimin e tij, presidenti Ilir Meta ka 
thënë se deri më 24 korrik të vitit 2022, 
kohë kur mbaron dhe mandati 5-vjeçar i tij,
institucioni i Presidentit të Republikës do të
jetë një kështjellë e pamposhtur në mbrojtje
të Kushtetutës

Shqipe HHETEMI

PRISHTINË, 99 SHTATOR - Analistët
politikë e kanë komentuar në
mënyra të ndryshme formimin
e institucioneve të reja pas
zgjedhjeve të parakohshme
parlamentare të 6 tetorit.
Njohësi i proceseve politike
dhe zgjedhore, Agon Maliqi, ka
thënë për gazetën "Epoka e re"
se aktualisht është vështirë të
përcaktohet se kush do të jetë
në pozitë dhe kush në opozitë.
Megjithatë, sipas tij, një gjë nuk
duhet harruar, se dialogu me
Serbinë do të luajë rol shumë të
rëndësishëm, në mos edhe
përcaktues për krijimin e 
koalicionit qeverisës. "Kjo pjesë
mbetet shumë spekulative.
Disa gjëra, megjithatë, duken
më qartë. Duket vështirë i
paramendueshëm skenari që
PDK-ja të mbetet në qeveri
nëse nuk del në vend të parë.
Nisma-AKR-PD dhe AAK-PSD
në anën tjetër po pozicionohen
si partnerë koalicioni, të dyja
me preferencë për LDK-në.
Kushdo që e merr vendin e parë
do të ketë 'meny të gjerë' dhe
do të jetë në pozitë të fortë
negociuese. Por le ta themi se
LV-ja e ka menynë e partnerëve
më të ngushtë sepse shihet si
partnere e vështirë. LDK-ja në
vend të parë do të ishte në 
pozitë më komode. Gjithashtu,
një gjë që nuk duhet harruar
është se dialogu me Serbinë, i
cili e çoi qeverinë e kaluar drejt
rënies, do të luajë rol shumë të
rëndësishëm, në mos edhe 
përcaktues për krijimin e 
koalicionit", ka thënë Maliqi në
një intervistë për gazetën
"Epoka e re".
Ndërsa politologu Belul Beqaj
nuk parasheh problematike
çështjen e formimit të koalicionit
qeverisës. Ai ka thënë se  qeveria
do të konstituohet dhe prioriteti
i parë i saj do të jetë prioriteti i
"miqve ndërkombëtarë". "Qeveria
do të konstituohet dhe prioriteti

i parë i qeverisë do të jetë prior-
iteti i 'miqve ndërkombëtarë'.
Fatkeqësisht, keqqeverisja e
deritanishme i ka bindur
ndërkombëtarët se partitë 
politike të Kosovës dhe lidreshipi
politik i tyre vazhdimisht e ka
pasur prioritet pushtetin para
shtetit dhe kombit. Edhe këtë
herë, fatkeqësisht, do të jetë
kështu, derisa Kosova të mos
krijojë lidreship të ndershëm
dhe të aftë!", ka thënë Beqaj në
një intervistë dhënë për
gazetën "Epoka e re" ditë më
parë. 
Ndërsa faktori ndërkombëtar,
përkatësisht ShBA-ja dhe
Quinti, kanë kërkuar që pas 
krijimit të institucioneve të reja
menjëherë të rifillojë procesi i
dialogut në mes të Kosovës dhe
Serbisë. Nëpërmjet një
deklarate të përbashkët për
medie, ambasadorët e vendeve
të Quintit kanë vlerësuar se
zgjedhjet e 6 tetorit dhe formimi
i qeverisë së re ofrojnë mundësi
për rifillimin e dialogut në mes
të Kosovës dhe Serbisë. Ata
kanë thënë se arritja e një 
marrëveshjeje gjithëpërfshirëse
është në interes të Kosovës si
dhe i kontribuon stabilitetit
rajonal. "Siç edhe vunë në
dukje qeveritë tona së fundmi,
zgjedhjet dhe formimi i qeverisë
së re ofrojnë një mundësi për
rifillimin urgjent të bisedimeve
me Serbinë me qëllim të arritjes
së një marrëveshjeje gjithëpërf-
shirëse, politikisht të qëndrueshme
dhe ligjërisht të obligueshme,
që i kontribuojë stabilitetit
rajonal. Kjo qartësisht është në
interesin e Kosovës. Për të arritur
një marrëveshje qeveria e
ardhshme e Kosovës do të ketë
nevojë për fleksibilitet për të
negociuar dhe aftësi për të
artikuluar një vizion pozitiv për
marrëdhënien e ardhshme të
shtetit me Serbinë dhe dobitë
ekonomike dhe të sigurisë që
ajo mund t'i sjellë Kosovës",
është theksuar në deklaratën e
Quintit.

Së fundi, Shtetet e Bashkuara të
Amerikës (ShBA) kanë emëruar
përfaqësuesin e tyre  special
për Ballkanin Perëndimor,
Matthew Palmer. 
Muaji dhjetor është përfolur si
mundësi për rifillimin e 
dialogut ndërmjet dy vendeve.
Për këtë proces të hënën ka

folur edhe kryeministrja e
Serbisë, Ana Bërnabiq. Ajo ka
thënë se shpreson që pas zgjed-
hjeve në Kosovë do të mund t'i
vazhdojnë bisedimet për një
zgjidhje kompromisi të qën-
drueshme dhe afatgjatë në mes
të Beogradit dhe Prishtinës.
"Shpresoj që pas zgjedhjeve do

të kemi njerëz që do të jenë
mjaft të guximshëm dhe të
përgjegjshëm, mbi të gjitha ndaj
qytetarëve tanë, dhe të aftë të
flasin për një zgjidhje afatgjatë,
të qëndrueshme. Ne do të jemi
atje", ka deklaruar Bërnabiq në
Luksemburg pas takimit me
homologun e saj Xavier Bettel. 

Analistët flasin për formimin e institucioneve të reja pas zgjedhjeve të parakohshme parlamentare të 6 tetorit 

Dialogu do të ketë rol përcaktues 
për krijimin e koalicionit qeverisës 

PRISHTINË, 99 SHTATOR - Presidenti
i Republikës së Kosovës,
Hashim Thaçi, të hënën ka
udhëtuar për në Japoni, ku do të
pritet nga perandori dhe
kryeministri i Japonisë, Shinzo
Abe. Thaçi ka thënë se Japonia
mbetet partnere dhe

mbështetëse e Kosovës në të
gjitha fushat. Ai ka treguar se kjo
vizitë shënon 10-vjetorin e lid-
hjes diplomatike ndërmjet dy
shteteve tona. "Rrugës për në
Japoni, ku do të pritem nga lart-
madhëria e tij, perandori i
Japonisë dhe kryeministri

Shinzo Abe. Kjo vizitë shënon
10-vjetorin e lidhjes diplo-
matike ndërmjet dy shteteve
tona. Japonia mbetet partnere
dhe mbështetëse e rëndë-
sishme e Kosovës në të gjitha
fushat", ka shkruar Thaçi në
llogarinë e vet në "Facebook".

Thaçi udhëton për Japoni,
do të takohet me 
kryeministrin Shinzo Abe

Njohësi i rrethanave politike Agon Maliqi
dhe politologu Belul Beqaj kanë vlerësuar se
procesi i dialogut me Serbinë do të ketë rol
përcaktues për krijimin e koalicionit 
qeverisës. Ata kanë thënë për gazetën
"Epoka e re" se prioritet i qeverisë së re do
të jetë vazhdimi i dialogut për normalizimin
e raporteve në mes të Kosovës dhe Serbisë.
Ndërsa faktori ndërkombëtar, përkatësisht
ShBA-ja dhe Quinti, kanë kërkuar që pas
krijimit të institucioneve të reja menjëherë
të rifillojë procesi i dialogut

PRISHTINË, 99 SHTATOR - Republika e
Kosovës të hënën ka përuruar
ambasadën në Doha të Katarit.
Lajmin e ka bërë me dije
zëvendëskryeministri dhe ministri
i Punëve të Jashtme, Behgjet
Pacolli. Ai ka thënë se kjo
ambasadë e re është pjesë e
përpjekjeve të tij për ta zgjeruar
rrjetin diplomatik të Kosovës në
botë dhe forcimin e marrëdhënieve
me ekonomi të fuqishme. Sipas
Pacollit, kjo ambasadë do t'i 
promovojë interesat e Kosovës në

një vend që ka një pozicion të
rëndësishëm në ekonominë
botërore. "Sot Kosova ka përuruar
Ambasadën në Doha, shtetin e
Katarit. Kjo ambasadë do t'i 
promovojë interesat e Kosovës në
një vend që ka një pozicion të
rëndësishëm në ekonominë
botërore. Kjo ambasadë e re është
pjesë e përpjekjeve të mia për ta
zgjeruar rrjetin diplomatik të
Kosovës në botë dhe forcimin e
marrëdhënieve me ekonomi të
fuqishme", ka shkruar Pacolli në

profilin e vet në "Facebook". 
Me këtë rast ai ka treguar edhe për
ambasadat që ka hapur prej kur
është bërë ministër i Jashtëm. "Në
dy vjetët e mia si ministër i Punëve
të Jashtme, Kosova ka hapur
ambasadën në Katar, Tajlandë,
Emiratet e Bashkuara Arabe,
Bangladesh, Norvegji dhe ne jemi
në proces për ta zgjeruar më tej
rrjetin tonë diplomatik.  Mbrojtja e
sovranitetit të Kosovës dhe 
promovimi i investimeve janë 
prioritetet e mia", ka thënë Pacolli. 

Kosova ppëruron aambasadën nnë DDoha ttë KKatarit 

INTERVISTË

Muhamet KKOCI

PRISHTINË, 99 SHTATOR - Kryetari i
Kuvendit të AKR-së, Fatmir
Matoshi, ka treguar se në lidhjen
e koalicionit parazgjedhor
Nisma - AKR kanë ndikuar 
marrëdhëniet e mira që këto dy
subjekte kanë pasur në këtë
mandat qeverisës. Ai është
shprehur i bindur për suksesin e
këtij koalicioni në zgjedhjet e 6
tetorit. 
Në këtë intervistë dhënë gazetës
"Epoka e re", ai ka thënë se 
koalicioni Nisma - AKR do të
fitojë mbi 15 deputetë. "Pritjet
janë të mëdha, marrë parasysh
faktin që kemi qeverisur mirë
dhe ndershëm dhe këtë do ta
vlerësojnë qytetarët e vendit.
Koalicioni Nisma - AKR do t'i
marrë mbi 15 deputetë në këto
zgjedhje dhe do të jetë përcaktues
i krijimit të qeverisë së
ardhshme", ka thënë Matoshi.
Ai ka treguar se çka do të ndikojë
te qytetarët që ta votojnë këtë
koalicion më 6 tetor. Ministri i
Mjedisit dhe Planifikimit
Hapësinor ka deklaruar se në
ditët në vazhdim do të bëhet
edhe prezantimi i programit të
këtij koalicioni, i cili, sipas tij, do

të orientohet në një program
zhvillimor për vendin.
"Programi ynë qeverisës ofron
udhëheqje të pakorruptuar,
zhvillim ekonomik, punësim
dhe mirëqenie sociale. Ditët në
vazhdim do të bëhet edhe
prezantimi i ofertës sonë poli-
tike e cila do të orientohet në një
program zhvillimor për vendin,
hapjen e vendeve të reja të
punës, rritjen e perspektivës për
të rinj, ngritjen e mirëqenies
sociale në vend, mbrojtjen e
mjedisit dhe shëndetin e 
qytetarëve si dhe fuqizimin e
Kosovës në arenën ndërkombëtare
duke kultivuar miqësinë me
shtetet më të fuqishme në botë",
ka thënë ai. Sipas Matoshit, ky
koalicion nuk do të ketë vija të
kuqe pas zgjedhjeve për krijimin
e institucioneve të reja. "Kusht
për çdo bashkëpunim rreth 
krijimit të qeverisë së ardhshme
është krijimi i një programi 
qeverisës që zhvillon vendin,
siguron qeverisje të mirë,
punësim dhe ruajtjen e miqësisë
ndërkombëtare. Reduktimi i
numrit të ministrive dhe
zëvendësministrave është një
ndër pikat që për ne do të jenë të
rëndësishme për koalicion me
partinë fitues të zgjedhjeve", ka

thënë ai. Ai ka folur edhe për
largimet e fundit në AKR. Sipas
tij, largimi i kryetarit të
Mitrovicës, Agim Bahtiri dhe 
ish-deputetit Labinot Tahiri nuk
do të kenë asnjë ndikim në këtë
subjekt politik. "Ne kemi takuar
Degën e AKR-së në Ferizaj dhe
dega është e gatshme për këto
zgjedhje, strukturat e degës janë
në terren dhe puna vazhdon

normalisht. E njëjta situatë është
edhe në Mitrovicë. Atje po 
vazhdon puna në degë", ka
deklaruar Matoshi.

"Epoka ee rre": Z. Matoshi, pse
vendoset të bëni koalicion
parazgjedhor me Nismën dhe
më pas me PD-në?
Matoshi: Koalicioni me Nismën
për Kosovën është bërë me vull-

netin e dyanshëm dhe duke u
bazuar në marrëdhëniet e mira
që kemi pasur në dy vjetët e këtij
mandati qeverisës, duke marrë
parasysh se ministrat e AKR-së
dhe të Nismës kanë dhënë një
kontribut të mirë në këtë qeveri
dhe nuk kanë pasur asnjë skandal.
Po ashtu, edhe qëndrimi i dy
partive karshi temave nacionale,
roli konstruktiv i tyre në skenën

Flet për "Epoka e re", Fatmir Matoshi 

Do t’i kemi më shumë 
Kryetari i Kuvendit të AKR-së, Fatmir
Matoshi, ka bërë me dije se koalicioni
Nisma - AKR do t'i ketë më shumë 15
deputetë pas zgjedhjeve të 6 tetorit. Në
këtë intervistë dhënë gazetës "Epoka e re",
ai ka thënë se kjo do të ndodhë për faktin
se këto dy parti politike kanë qeverisur
mirë dhe ndershëm në këtë mandat 
qeverisës. Matoshi ka vlerësuar se 
koalicioni Nisma - AKR do të jetë subjekt
përcaktues për krijimin e qeverisë së
ardhshme. Ai ka folur edhe për largimet e
fundit nga AKR-ja, duke thënë 
se ato nuk do të kenë asnjë ndikim 
në këtë subjekt politik

PRISHTINË, 99 SHTATOR - Ministri në
largim i Drejtësisë, Abelard
Tahiri, të hënën ka kërkuar nga
autoritetet polake ekstradimin e
një të dyshuari për keqpërdorim
të pozitës zyrtare.  Ministri ka
thënë se ky person pritet të
ekstradohet në Kosovë pas për-
fundimit të procedurave të
shtetit polak. "Sot në cilësinë e
ministrit të Drejtësisë kam
kërkuar nga autoritetet polake
arrestimin e përkohshëm me
qëllim të ekstradimit në

Republikën e Kosovës të një
shtetasi kosovar i cili është i
kërkuar nga organet tona 
gjyqësore për shkak të veprës
penale: 'Keqpërdorim i pozitës
apo autoritetit zyrtar' dhe i njëjti
pritet të ekstradohet pas
përfundimit të procedurave në
shtetin e Polonisë", ka deklaruar
Tahiri. 
Ai ka thënë se ky është shembull
konkret i zotimit të tij si ministër
i Drejtësisë në luftimin e korrup-
sionit dhe veprave penale që

ndërlidhën me keqpërdorimin e
pozitës zyrtare. "E them me
përgjegjësi se me ndryshimet e
bëra në fushën e drejtësisë
askush nuk do të mund t'i ikë
ballafaqimit me drejtësinë,
pavarësisht pozitës politike apo
zyrtare dhe se askush nuk do të
mund të llogarisë në pasuri të
fituar me vepër penale", është
shprehur ministri Tahiri, duke
shtuar se ky pritet të jete ekstradi-
mi i parë i realizuar ndonjëherë
me Republikën e Polonisë. 

Tahiri kkërkon nnga PPolonia eekstradimin ee ttë ddyshuarit ppër kkeqpërdorim ttë ppozitës zzyrtare 

politike si dhe programi ynë që
për qëllim ka rritjen e punësimit
dhe zhvillimit ekonomik ka bërë
që ne t'i bashkojmë forcat tona
për të ofruar një alternativë 
qeverisëse që synon t'i reduktojë
polarizimet mes spektrit politik
në vend dhe kështu ta rrisim
unitetin politik karshi temave të
rëndësishme dhe sfidave që
kemi si shtet para vetes. 

"Epoka ee rre": Së fundi disa 
personalitete të njohur e kanë
braktisur AKR-në, si ish-deputeti
Tahiri, kryetari i Mitrovicës, z.
Bahtiri. Sa e kanë dëmtuar këtë
parti këto largime? 
Matoshi: Largimi i ish-deputetit
Tahiri nuk ka asnjë ndikim në
funksionimin e Degës së AKR-së
në Ferizaj, struktura e degës
është unike dhe e plotë, 2 apo tri

3 pozita që kanë mbetur të
zbrazëta nga largimi i Tahirit do
të plotësohen pas zgjedhjeve
parlamentare. Ne kemi takuar
Degën e AKR-së në Ferizaj dhe
dega është e gatshme për këto
zgjedhje, strukturat e degës janë
në terren dhe puna vazhdon
normalisht. E njëjta situata është
edhe në Mitrovicë. Atje po 
vazhdon puna në degë. Ne kemi

kandidatin për deputet nga
Mitrovica, Nusret Qubreli. Mos
të harrojmë se Mitrovica që nga
viti 2006 ka qenë bastion i
fuqishëm i AKR-së dhe do të
vazhdojë pavarësisht prej
largimeve individuale. 

"Epoka ee rre": Cilat janë pritjet
tuaja për këtë koalicion më 6
tetor? Sa deputetë do të mund t'i

merrni?
Matoshi: Pritjet janë të mëdha
marrë parasysh faktin që kemi
qeverisur mirë dhe ndershëm
dhe këtë do të vlerësojnë 
qytetarët e vendit. Koalicioni
Nisma - AKR do t'i marrë mbi 15
deputetë në këto zgjedhje dhe
do të jetë përcaktues i krijimit të
qeverisë së ardhshme. 

"Epoka ee rre": Cila do të jetë oferta
e këtij koalicioni për qytetarët?
Me çfarë premtimi gjatë
fushatës do ta kërkoni votën e
elektoratit? 
Matoshi: Programi ynë qeverisës
ofron udhëheqje të pakorruptuar,
zhvillim ekonomik, punësim
dhe mirëqenie sociale. Ditët në
vazhdim do të bëhet edhe
prezantimi i ofertës sonë politike
e cila do të orientohet në një
program zhvillimor për vendin,
hapjen e vendeve të reja të
punës, rritjen e perspektivës për
të rinjtë, ngritjen e mirëqenies
sociale në vend, mbrojtjen e
mjedisit dhe shëndetin e 
qytetarëve si dhe fuqizimin e
Kosovës në arenën ndërkom-
bëtare duke kultivuar miqësinë
me shtetet më të fuqishme në
botë. 

"Epoka ee rre": Ky koalicion dhe
AKR-ja a kanë vija të kuqe 
për ndonjë subjekt politik pas
zgjedhjeve? 
Matoshi: Vijat e kuqe nuk duhet
të vihen për parti politike.
Koalicionet duhet të bëhen duke
u bazuar në programin 
qeverisës. Këtë do të bëjmë ne
dhe Nisma Socialdemokrate.
Pra, kusht për çdo bashkëpunim
rreth krijimit të qeverisë së
ardhshme është krijimi i një 
programi qeverisës që zhvillon
vendin, siguron qeverisje të
mirë, punësim dhe ruajtje të
miqësisë ndërkombëtare.
Reduktimi i numrit të ministrive
dhe zëvendësministrave janë
disa prej pikave që për ne 
do të jenë të rëndësishme për
koalicion me partinë fituese të
zgjedhjeve.

se 15 deputetë

Faton DDERMAKU

PRISHTINË, 99 SHTATOR - Instituti i
Mjekësisë Ligjore në
bashkëpunim me Policinë e
Kosovës dhe EULEX-in të hënën
kanë lansuar fushatën kundër
dhunës seksuale "Ma thuaj me
kohë, dhuna seksuale është krim",
me qëllim të ngritjes së vetëdijes
për ruajtjen e provave biologjike
në rastet e dhunës seksuale. Hapja
e kësaj fushate është bërë gjatë në
një tryezë debati ku është thënë se
rreth 59 për qind të viktimave sek-
suale janë të moshës 11 deri 16
vjeçe, por të cenueshme janë edhe
moshat nën 10 vjet. 
Zëvendësdrejtoresha e Institutit të
Mjekësisë Ligjore nga EULEX,
Tarja Formisto, ka thënë se duhet
të rritet vetëdija e qytetarëve rreth
dhunës seksuale. Ajo ka thënë se
abuzimi seksual nuk është i pate-
jkalueshëm, por duhet t'i marrë
preventivat e nevojshme. "Tash
është koha që ta rrisim vetëdijen
publike se çka është akti seksual
dhe dhuna seksuale, dhe të
përhapim informata rreth kësaj,
se si të reagojmë, si ta raportojmë
ngjarjen kur personi bëhet vik-

timë e dhunës seksuale. Unë them
se tash është koha, sepse njerëzit e
rinj janë jo vetëm ardhmëria, por
janë e tanishmja", ka thënë
Formisto.
Ndërsa drejtori i Institutit të
Mjekësisë Ligjore, Arsim
Gerxhaliu, ka thënë se mosha më
e atakuar që të jetë viktimë e
dhunës seksuale është ajo nga 11
deri në 16 vjeçe. Ai ka deklaruar se
është rëndësishme ngritja e
vetëdijes për ruajtjen e provave
biologjike. "Sikurse në autopsi,
ashtu edhe te viktimat e dhunës
seksuale gjysma e punës apo rastit
është vendi i krimit. Ne jemi të
gjithë së bashku dhe duhet të
ndërtojmë bashkërisht standardet
operative profesionale që duhet të
jenë protokoll i veprimit. Mos të
vonohemi me provat biologjike të
cilat nuk kanë kohë të presin
sepse ato qëndrojnë shumë
shkurt në trupin e njeriut. Mosha
më e atakuar e dhunës seksuale
është prej 11 deri në 16 vjeç, ku
kemi të bëjmë me persona apo
fëmijë të cilët fizikisht janë të rrit-
ur dhe të zhvilluar dhe në aspektin
psikik zhvillimor janë ende fëmi-
jë", ka deklaruar Gerxhaliu.
Kurse ish-presidentja e Kosovës,

Atifete Jahjaga, ka thënë se edhe
20 vjet pas luftës zëri i viktimave
seksuale nuk po dëgjohet. Sipas
saj, ato po ballafaqohen me
shumë vështirësi. Jahjaga ka thek-
suar se heshtja e viktimave të
dhunës seksuale mund të marrë
fund duke i mundësuar secilës
viktimë që të flasë për atë që i ka
ndodhur. "Kanë kaluar më shumë
se dy dekada kur lufta mbaroi në
Kosovë. Me kalimin e kohës
plagët e mijëra grave dhe burrave
që u dhunuan gjatë luftës nuk
janë shëruar dhe shpirtrat e tyre
ende nuk janë të qetë. Kjo është
edhe arsyeja pse të gjithë ne
duhet t'i bashkojmë forcat dhe
t'u krijojmë kushtet dhe
hapësirën e nevojshme që ata të

flasin, të dalin përpara me përje-
timet dhe me rrëfimet e tyre. E
vërteta e tyre është përpjekur të
fshihet, të mbyllet dhe të varroset
për më shumë kohë nga shumë
njerëz dhe grupe të ndryshme, e
vërteta e tyre është përpjekur të
zhbëhet nga shteti i Serbisë.
Duhet të punojmë si në aspektin
ligjor, atë institucional, social,
ekonomik, po ashtu edhe në
aspektin e drejtësisë e cila, fatke-
qësisht, ende është duke
munguar", është shprehur
Jahjaga.
Ndërsa specialistja e mjekësisë
ligjore, Bergita Curri, gjatë
prezantimit të projektit "Ma
thuaj me kohë, dhuna seksuale
është krim", ka thënë se grupi më

i cenuar nga dhuna seksuale
është gjinia femërore. Sipas saj,
shqetësuese është se në Kosovë
pre e abuzimit seksual janë edhe
moshat 0 deri në 10 vjeç. "59 për
qind e viktimave janë të moshës
11 deri 16-vjeçare e që është
grupmoshë jashtëzakonisht e
ndjeshme. Ka prej 17 deri në 20,
fatkeqësisht, ne kemi edhe vikti-
ma të dhunës seksuale që janë
shumë të vegjël - kemi prej
moshës 0 deri në 10, ka viktima 2
vjeç, 3, e 5 vjeç që kur i shikon sta-
tistikat e vendeve të tjera shumë
rrallë ndodh që të ketë këtë grup-
moshë. Një e dhënë tjetër që për
ne si institucion ka qenë shumë
shqetësues, e vështirë dhe
shokuese ka qenë tabela me
mostrat e marra prej të gjitha
atyre viktimave që vijnë tek ne.
Vetëm në 28 për qind të rasteve
ku janë marrë mostrat ka qenë e
mundur dhe e arsyeshme me
marrë mostra dhe kjo është e
dhënë që na shqetëson sepse nuk
habitemi pse pastaj kemi akt-
gjykime dënuese pak", ka thënë
Curri. Fushata kundër dhunës
seksuale do të zgjasë 9 muaj me
aktivitete të shumta në mbi 30
shkolla të Kosovës. 

Lansohet fushata kundër dhunës seksuale,
kërkohet vetëdijesimi i qytetarëve 

PRISHTINË, 99 SHTATOR - Një konting-
jent i Forcës së Sigurisë të
Kosovës, me personel nga
Brigada e Reagimit të Shpejtë, me
një Togë të këmbësorisë, duke
përfshirë oficerë shtaborë për

Kontrollin e Lartë (NONLART)
dhe shtab në terren, Komanda e
Doktrinës dhe Stërvitjes me
vëzhgues kontrollues, i janë
bashkuar ushtrimit "Albanin
Effort19". 

Ky ushtrim është duke u realizuar
në poligonin ushtarak në Biza të
Republikës së Shqipërisë. Në këtë
ushtrim janë duke marrë pjesë 12
shtete: Shqipëria, ShBA-ja,
Mbretëria e Bashkuar, Gjermania,

Italia, Turqia, Kroacia, Polonia,
Bullgaria, Mali i Zi, Kosova dhe
Maqedonia e Veriut.
FSK-ja në këtë ushtrim
shumëkombësh ka për qëllim
ngritjen e bashkëpunimit me

njësitë partnere, ngritjen profe-
sionale dhe testimin e aftësive të
vendimmarrjes ushtarake në një
mjedis shumëkombësh për t'i
testuar aftësitë e ndërhyrjes së
përbashkët në kohë krizash. 

FSK-ja, pjesë e ushtrimit 
‘Albanian Effort 19’

"Epoka ee rre"

PRISHTINË, 99 SHTATOR- Komisioni
Qendror i Zgjedhjeve (KQZ) ka
marr vendim për certifikimin e 21
subjekteve politike me gjithsej
685 kandidatë për deputetë.
Në mbledhjen e të hënës, KQZ-ja
ka njoftuar se ende nuk ka arritur
t'i shqyrtojë aplikacionet e të
gjitha subjekteve politike dhe
koalicioneve që nuk janë në listë. 
Zyrtarë e KQZ-së kanë thënë se
aplikacionet e PDK-së, LDK-së,
dhe të koalicionit AAK-PSD do të
shqyrtohen të martën. 
Kryeshefi i KQZ-së, Enis Halimi,
ka treguar se të hënë janë futur në
sistemin e të dhënave 15 mijë
aplikacione të mërgatës për
regjistrim.
Kurse, drejtori i Zyrës për
Regjistrim të Partive Politike, Yll
Buleshkaj, ka thënë se kanë
aplikuar për tu certifikuar 25 sub-
jekte politike. "Subjektet që kanë
aplikuar për tu certifikuar janë 25
subjekte politike ndërsa tek KQZ i

rekomandojmë për certifikim 21
subjekte. Arsyeja pse nuk janë
katër subjekte është se jemi në
verifikim të të dhënave 
sepse kanë numër të madh të
kandidatëve. Rekomandojmë për
certifikim dy koalicione, mbesin
edhe dy koalicione tjera. 18 
subjekte politike mbesin edhe dy
tjera dhe një kandidatë i pavarur.
Këto si total i kanë 685 
kandidatë", ka thënë ai.
Koalicionet e certifikuar janë 
koalicioni Nisma-AKR-PD, dhe
koalicioni SLOBODA.
Ndërsa, partitë politike të certi-
fikuara janë: LVV, KDPT, PREBK,
IRDK, PDAK, SLS, GIG, NDS, PAI,
PLE, PKS, JGP, PG, Srpska Lista,
SDA, KNRP, PEK dhe një kandidat
i pavarur Esmir Kasi.
Po ashtu KQZ-ja ka vendosur që
vetëm me dokumente të
Republikës së Kosovës mund të
votohet në zgjedhjet e
parakohshme të 6 tetorit. 
Komisioni Qendror i Zgjedhjeve
ka miratuar një udhëzim i cili do
t'i dërgohet Komisioneve

Komunale të Zgjedhjeve dhe
Këshillave të Vendvotimit
gjithandej nëpër Kosovë, ku i
sqarohet se cilat janë dokumentet
e vlefshme që mund t'i përdorë
një votues për identifikim në ditën
e votimit. 
Kryetarja e KQZ-së, Valdete Daka,
ka thënë se vetëm dokumentet që
lëshohen nga Republika e Kosovës

janë të vlefshme. "Dokument i
vlefshëm i votimit konsiderohen
të gjitha dokumentet e Republikës
së Kosovës, siç parasheh neni 90 i
ligjit mbi zgjedhjet e
përgjithshme", ka thënë Daka. 
Ajo ka deklaruar se ky udhëzim
është i detyrueshëm për të gjitha
Komisionet Komunale të
Zgjedhjeve dhe për Këshillat e

Vendvotimeve në të gjithë 
territorin e Republikës së Kosovës.
Ligji mbi zgjedhjet e
përgjithshme, saktësisht neni 90 i
tij specifikon se dokumentet e
pranueshme të identifikimit janë:
letërnjoftim i vlefshëm; pasaportë
e vlefshme; dokument i vlefshëm i
udhëtimit, leje e vozitjes e 
vlefshme e Kosovës.

KQZ-ja certifikon 21 subjekte politike 
për zgjedhjet e parakohshme 

PRISHTINË, 99 SHTATOR - Ministrja
në detyrë e Integrimit Evropian,
Dhurata Hoxha, ka vizituar
Qendrën e Kompetencës në
Ferizaj, e cila përmban profile të
ndryshme të aftësimit 
profesional. Me këtë rast ajo ka
thënë se të rinjtë e Kosovës
duhet ta shohin të ardhmen e
tyre në vendin e tyre. Sipas
Hoxhës, kjo qendër duhet ta
ketë të hapur rrugën që të 
vazhdojë me drejtime të tjera
inovative. "Uroj që gjithë këta
studentë që i keni të gjejnë punë
në Kosovë dhe të qëndrojnë në
Kosovë, sidomos me këto 
profesione që i kanë, të bëhen të
pavarur ekonomikisht. Ju duhet
ta keni rrugën hapur që të 
vazhdoni edhe me drejtime të
tjera inovative. Të rinjtë duhet
që ta shohin të ardhmen e tyre
në Kosovë", është  shprehur
Hoxha.
Gjatë kësaj vizite Hoxha ka 
theksuar se Ministria e
Integrimit Evropian një nga 
prioritetet kryesore e ka 
koordinimin e donacioneve dhe
donatorëve, si dhe përshtatjen e
kurrikulave me nevojat e tregut.

"Koordinimi i donatorëve për ne
është një përgjegjësi shumë e
lartë dhe e madhe. Edhe me
Mbretërinë e Luksemburgut në
vitin e kaluar kemi nënshkruar
marrëveshjen e programit të
vazhdimit të këtyre donacione
dhe një nga prioritetet ka qenë
aftësimi profesional. Ne kemi
insistuar që aftësimi profesional
dhe nevoja për t'iu përshtatur
tregut, me iu përgjigj me 
kurrikula dhe aftësim profesional.
Ne duhet të jemi të konkur-
rueshëm jo vetëm me vendin
tonë, por edhe me tregun 
global", ka theksuar Hoxha.
Ndërsa drejtori i Qendrës së
Kompetencës në Ferizaj,
Bashkim Hyseni, ka thënë se
presin një bashkëpunim me
odat profesionale në Kosovë,
duke kërkuar edhe nga institu-
cionet përgjegjëse që të krijojnë
programe për t'ia bërë edhe më
të lehtë punën këtyre nxënësve.
Ai ka treguar se Qendra e
Kompetencës ka filluar me 8
profile, kurse tani ka 6. "Presim
nga institucionet qendrore që ta
bëjnë atë pjesën e vet në
lehtësimin e punës sonë duke

filluar nga Ministria e Arsimit.
Ne pa sektorin privat dhe pa
pjesëmarrjen e tyre nuk mund
të funksionojmë. Nganjëherë
kemi kontestime për profile të

ndryshme. Ne do të prodhojmë
për tregun evropian", ka thënë
Hyseni. 
Qendra e Kompetencës në
Ferizaj është ndërtuar dhe

pajisur me kontributin e
Qeverisë së Dukatës të Madhe të
Luksemburgut, ndërsa gjenerata
e parë e kësaj shkolle ka qenë
ajo e vitit 2013-2014.

Hoxha: Të rinjtë tanë, të konkurrueshëm 
edhe në tregun global

Komisioni Qendror i Zgjedhjeve (KQZ) ka
marr vendim për certifikimin e 21 subjekteve
politike me gjithsej 685 kandidatë për
deputetë. Po ashtu KQZ-ja ka vendosur që
vetëm me dokumente të Republikës së
Kosovës mund të votohet në zgjedhjet e
parakohshme të 6 tetorit

GJAKOVË, 99 SHTATOR (ER) -
Kryeshefi ekzekutiv i Telekomit
të Kosovës,  Bedri Istrefi, ka 
vizituar pikat e shitjes së kësaj
ndërmarrje në Gjakovë. Ai ka
thënë se gjatë kësaj vizite ka
vërejtur një motivim të stafit për
punë të palodhshme dhe
ekipore. "T'i vizitosh pikat tona
të shitjes nëpër regjione, t'i 
identifikosh sfidat, mundësitë
dhe projektet e tyre të pamo-
hueshme, por të suksesshme si
dhe rezultatet e arritura -
mbetesh gjithmonë i kënaqur
dhe i inkurajuar. Në Gjakovë
vërejta një motivim të stafit për
punë të palodhshme ekipore
dhe për këtë u binda nga vetini-
ciativa e tyre për mirëmbajtje të
objektit, higjienës dhe rregullit e
disiplinës për punë. Adaptimi
dhe përgjegjësia e çdo punëtori
veç e veç për situatën dhe
rrethanat nëpër të cilat po kalon
kompania është një sinjal
premtues se mund të arrihen
objektivat në drejtim të për-

mirësimit të gjendjes së
përgjithshme teknike/financiare",
ka shkruar Istrefi në llogarinë e
vet në "Facebook".
Istrefi ka bërë me dije se gjatë
këtij viti në vendbanimet e
Gjakovës, saktësisht në rajonin e
"Rekës së Keqe", janë shtruar 15
kilometra gyp të kabullit optik,
që përfshijnë fshatrat Ponoshec,
Popoc, Smolicë, Shishmon,
Duzhnje, Meqë, Babaj të Bokës
dhe Korenicë. "Nga ky projekt
kanë përfituar 210 konsumatorë
të rinj në rrjetin 'GPON', ndërsa
aktualisht po punohet në 
projektin tjetër të zgjerimit të
rrjetit optik, në fshatrat Gllogjan,
Baballoq, Durbravë, Gramaqel,
Hereq, Shaptej etj. Në të gjitha
këto vendbanime numërohen
rreth 1 200 ekonomi familjare
dhe biznese, ndërkohë që nga
dita e sotme do të fillohet 
lëshimi i sinjalit në shtëpitë e
konsumatorëve të parë me
internet dhe shërbime të tjera të
Valës", ka shkruar Istrefi.

Istrefi në Gjakovë: Stafi i Telekomit 
është i motivuar për punë

PRISHTINË, 99 SHTATOR - Zgjedhjet e
parakohshme parlamentare që
do të mbahen më 6 tetor dhe
formimi i qeverisë së re, sipas
zyrtarëve të qeverisë në largim,
nuk do të kenë efekt në zbatimin
e Ligjit për pagat, i miratuar në
muajin shkurt në Kuvendin e
Kosovës. Probleme për shpërn-
darjen e pagave me rritje nuk
parashikohen edhe pse në bux-
hetin aktual nuk është paraparë
shuma për zbatimin e Ligjit për
pagat. Kurse projektimin e bux-
hetit për vitin e ardhshëm pritet
ta bëjë qeveria e re e Kosovës, që
do të dalë si rezultat i zgjedhjeve
parlamentare të 6 tetorit. Sipas
afateve ligjore, nga muaji dhjetor

i këtij vitit, punëtorët e sektorit
publik pritet të marrin pagat me
rritje. Në bazë të këtij ligji, pagat
në sektorin publik janë rritur për
70 për qind të punëtorëve.
Ministri në largim i Financave në
Qeverinë e Kosovës, Bedri

Hamza, ka thënë për "Radion
Evropa e Lirë" se, pavarësisht sit-
uatës së krijuar politike me
zgjedhjet, Ligji për pagat do të
zbatohet në periudhën e para-
parë. "Nuk ka asnjë vështirësi për
mbulimin e kostos sepse ka

mjete të mjaftueshme buxhetore
për kategorinë e pagave. Për vitin
2020 jemi në proces të përgatitjes
së buxhetit dhe do të shohim se
ku do të jetë vlera e pagave.
Ndërsa për vitet vijuese krijohet
hapësira si rezultat i rritjes
ekonomike për ta mbuluar kos-
ton e Ligjit të pagave pa ndonjë
vështirësi", ka thënë Hamza.
Numri i punëtorëve që marrin
paga nga buxheti i Kosovës është
rreth 82 mijë. Paga mesatare në
sektorin publik, sipas të dhënave
të fundit të Agjencisë së
Statistikave të Kosovës, në vitin
2018 ishte 573 euro. Kurse në
sektorin privat, që llogaritet të
ketë rreth 250 mijë punëtorë, 410

euro është paga mesatare.
Buxheti i Kosovës për këtë vit
arrin shumën në 2.3 miliardë
euro. Nga kjo shumë, rreth 616
milionë euro janë paraparë për
kategorinë paga dhe mëditje, por
në këtë shumë nuk janë llogarit-
ur ndryshimet që kanë ndodhur
pas miratimit të Ligjit për paga.
Ndërsa ekspertë të çështjeve
ekonomike kanë vlerësuar se
zbatimi i Ligjit për paga është
dashur të fillohet nga viti i ri
fiskal. Mejdi Bektashi, profesor
në Universitetin e Prishtinës, ka
thënë se në Ligjin për buxhet për
këtë vit nuk është paraparë
shuma e mjeteve për rritjen e
pagave.

Pagat e sektorit publik do të dalin 
me rritje nga muaji dhjetor

TIRANË, 99 SHTATOR - Hoteleria e
Majorkës, e shqetësuar nga
rënia e të ardhurave nga
Karaibet në vitet e fundit, ka
kthyer sytë kah Shqipëria, ku
qeveria ka futur stimuj tatimorë
për investimet e huaja për zhvil-
limin e turizmit, shkruan revista
spanjolle "Majorca Daily
Bulletin". 
Muajin e kaluar kishte pasur një
seri kontaktesh mes përfaqë-
suesve të hotelerisë dhe Qeverisë
së Shqipërisë. Të drejtuar nga
"Iberostar", grupe të tjera të
hotelerisë, përfshirë "Viva" dhe

"MAC. Jet2", ishin gjithashtu të
ftuar për të parë për krijimin e
linjave në mes të  Shqipërisë dhe
Britanisë së Madhe. 
Presidenti i "Iberostar", Miguel
Fluxa, ka deklaruar në mars, gjatë
Panairit Ndërkombëtar të
Turizmit në Berlin, se grupi i tij do
të investojë 300 milionë euro gjatë
pesë vjetëve të ardhshëm për kri-
jimin e gjashtë hoteleve me nga 3
000 dhoma. "Melia" ishte ndër
grupet e para mes hotelerisë
spanjolle që lëvizën dhe do të ketë
dy godina kur të hapet "Melia
Tirana" në vitin 2021.

Shqipëria, vend tërheqës për investime 
nga hoteleritë spanjolle

PRISHTINË, 99 SHTATOR - Guvernatori
i Bankës Qendrore të Kosovës
(BQK), Fehmi Mehmeti, ka thënë
se vendi ynë mund të këtë rritje
ekonomike deri në 7 për qind.
Sipas tij, një rritje e tillë do t'i
adresonte dy probleme kryesore,
papunësinë dhe deficitin e lartë
tregtar. "Rritja ekonomike për
vitin 2018 në Kosovë ka qenë 4 për
qind. Është financuar kryesisht
prej tri aktiviteteve që janë 
kryesore për ta financuar rritjen
ekonomike në vend, që në këtë
rast është kredia bankare, rritja e
shpenzimeve publike dhe 
remitencat. Parashikimet tona si
bankë qendrore janë që në vitin

2019 rritja ekonomike të jetë rreth
4.2 për qind, që kryesisht do të
financohet prej këtyre që i për-
menda më herët. Nëse shikojmë
me vendet e rajonit, është një 
rritje solide, është një rritje për t'u
vlerësuar, mirëpo nuk është e
mjaftueshme edhe 4 edhe 4.2 për
qind, për t'i adresuar sfidat që i ka
Kosova, që në këtë rast është
papunësia që shënon 29.6 për
qind dhe deficiti i lartë tregtar.
Prandaj, me qëllim të adresimit të
këtyre sfidave, kërkohet që të ketë
rritje më të madhe ekonomike
prej 6-7 përqindësh, që nuk është
e vështirë të bëhet. Me një fokus
të qeverisë në të ardhmen, 

kryesisht në fushën e ekonomisë,
unë them se shumë lehtë mund
të arrihet deri te rritja ekonomike
6-7 për qind", ka thënë Mehmeti
në një intervistë për "Radion
Evropa e Lirë".
I pyetur se a është i mjaftueshëm
niveli aktual i kreditimit për t'i
shërbyer edhe rritjes ekonomike,
Mehmeti ka thënë se kreditimi
është një prej faktorëve ose
indikatorëve kryesorë që ka
ndikuar në rritjen ekonomike në
vend. "Këtu në mënyrë të 
theksuar ka ndikuar edhe Fondi i
Garantimit të Kredive, fond që
është themeluar nga Qeveria e
Kosovës dhe donatorët, që këtë vit
është rritur vlera e këtij fondi në
20 milionë euro. Mbi 100 milionë
euro janë garantuar prej këtij
fondi dhe në masë të theksuar kjo
siguri ka ndikuar që të kreditohen
sektorët më pak të kredituar. Janë
shumë, por po e marrim bujqësinë,
është një projekt që ka filluar të
ketë rritje dhe që përkrahet, 
sidomos prej bizneseve të reja, të
cilat nuk kanë ndonjë histori dhe
bankat hezitojnë t'i kreditojnë.
Por, ky fond i garanton dhe kjo në
masë të theksuar ka ndikuar që të
rritet dhe të lehtësohet qasja e
financave të bizneseve të reja, që
ne i konsiderojmë si promotorë 
të zhvillimit ekonomik dhe
gjenerimit të vendeve të reja të
punës", ka deklaruar ai.

Mehmeti ka thënë se sektori
financiar në Kosovë është stabil,
duke nënvizuar se shteti ynë ka
hapësirë ligjore që të rrisë edhe
borxhin publik në favor të 
investimeve.  "Nëse i shohim të
gjithë trendët e buxhetit, mund të
themi se Kosova ka stabilitet
makro-fiskal dhe është ruajtur
deficiti buxhetor, është përmirësuar
në masë të theksuar bilanci i
pagesave dhe nuk mund të them
që nuk ka keqmenaxhim. Ka
trendë pozitivë në të gjitha fushat
sa i përket stabilitetit makro-fiskal
në Kosovë. Ka menaxhim të mirë
buxhetor në këtë qeveri dhe
qeveritë e kaluara.  Më tutje,
Mehmeti  ka folur edhe për
skemën sociale të cilat buxhetit të
Kosovës i kushtojnë mbi 400 
milionë euro. Ai ka thënë se kjo
skemë është duke u menaxhuar
mirë nga institucionet
përgjegjëse. "Mjetet buxhetore që
shkojnë për skema sociale janë të
planifikuara në buxhet. Si guver-
nator mund të them se skema
sociale është duke u menaxhuar
mirë. Kur flasim për veteranët e
luftës fillimisht është dashur të
dihet se sa është numri i saktë,
pastaj të përcaktohet shuma apo
përqindja se sa duhet të paguhen.
Nuk e konsideroj risk, por është
barrë për buxhetin e Kosovës.
Edhe Qeveria e Kosovës edhe të
gjithë ne jemi të interesuar t'i

përkrahim skemat sociale, por ato
raste që me të vërtetë i përkasin
skemës sociale. Rasti i veteranëve
të luftës është dashur të 
menaxhohet më mirë si proces,
pasi është rritur numri në mënyrë
të theksuar që është barrë për
buxhetin e Kosovës, por nuk e
konsideroj se e cenon apo 
destabilizon aspektin financiar të
buxhetit të Kosovës", është 
shprehur Mehmeti. 
Në këtë intervistë Mehmeti ka
bërë me dije se borxhi publik i
Kosovës është 1.1 miliard euro.
"Nëse e shohim tremujorin e parë
të vitit 2019 dhe bëjmë një kra-
hasim me tremujorin e parë të
vitit 2018 ka një rritje prej 8.5
përqindësh. Në raport me bruto-
produktin vendor borxhi publik
shënon 16.3 për qind, që është
larg mbi kërkesat ligjore, pasi me
ligj lejohet që borxhi publik të jetë
deri në 40 për qind në raport me
brutoproduktin vendor. Pra, ka
ende hapësirë që të rritet borxhi
publik. Po e jap edhe si këshillë, se
ka nevojë të rritet ky borxh, por që
rritja e borxhit publik duhet të
rritet kujdesshëm, të investohet
aty ku krijohet vlera. Të gjithë 
pajtohemi se pa hyrë borxh nuk
mund të zhvillosh ekonominë,
por duhet aty të bëhet me 
qëllim që të ketë vlerë të shtuar ai
investim që është bërë", është
shprehur Mehmeti.

Mehmeti: Kosova mund 
të ketë rritje ekonomike 

deri në 7 për qind

Guvernatori i Bankës Qendrore të
Kosovës (BQK), Fehmi Mehmeti, ka
thënë se Kosova mund të ketë rritje
ekonomike deri në shtatë për qind nëse
do ta adresonte si duhet çështjen e
papunësisë dhe deficitin e lartë tregtar.
"Me një fokus të qeverisë në të ardhmen,
kryesisht në fushën e ekonomisë, unë
them se shumë lehtë mund të arrihet
deri te rritja ekonomike 6-7 për qind", ka
thënë Mehmeti. Pavarësisht kësaj,
Mehmeti ka theksuar se rritja ekonomike
për vitin 2019 do të jetë 4.2 për qind

MALISHEVË, 99 SHTATOR (ER) -
Këshilli i Drejtorëve në
Komunën e Malishevës ka
mbajtur të hënën mbledhjen e
rregullt, ku drejtorët e drej-
torive komunale i kanë prezan-
tuar para kryetarit të kësaj
komune, Ragip Begaj,
aktivitetet e javës së kaluar dhe
planifikimet për javën në vijim.
Në këtë mbledhje është bërë
me dije se gjendja me ethet
hemorragjike është e mirë,
ndërsa rastet e thumbimeve

nga rriqrat janë shumë të rralla. 
Sipas Drejtorisë për
Shëndetësi, rastet e
thumbimeve nga rriqrat janë të
rralla tani, ndërsa edhe në këtë
vit, së paku deri më tani, nuk
është regjistruar asnjë rast me
ethe hemorragjike si pasojë e
thumbimit të rriqrave.
Gjithashtu, në këtë mbledhje
është  bërë me dije se në
kuadër të aktiviteteve për
mirëmbajtjen e ambientit
priten të largohen dy deponi

ilegale të mbeturinave dhe kjo
do të bëhet në bashkëpunim
në mes të drejtorive përkatëse
dhe kompanisë për menaxhimin
e mbeturinave.
Sa iu përket investimeve 
kapitale, sipas drejtorive
përkatëse, janë duke vazhduar
punimet në shumicën e projekteve
të cilat kanë filluar të realizohen,
ndërsa disa projekte të tjera
janë në proces e sipër 
dhe pritet që të përfundojnë
brenda planifikimeve.

Asnjë rrast nnuk ëështë rregjistruar mme eethe hhemorragjike nnë MMalishevë

Rasti i fundit i vetëvarjes së të
dënuarit F. I., 23-vjeçar nga
Vushtrria, në vuajtje të dënimit në
Burgun e Dubravës, me të drejtë
nxiti reagime të shumta si nga
organizatat monitoruese, mediet
elektronike dhe të shkruara, vetë
Shërbimi Korrektues i Kosovës
(ShKK) dhe opinionit në Kosovës.
Rasti i vetëvarjes së të dënuarit F. I.
ka ndodhur më 5 shtator 2019 dhe,
sipas informatave të KMDLNj-së,
rasti është duke u hetuar, janë sus-
penduar dy oficerë korrektues dhe
është qartësuar një linjë hetimi që
ka të bëjë me rastin konkret.
KMDLNj, në bazë të një informate
të një të burgosuri, ka kërkuar të
hetohen shkaqet rrethanore që
mund të kenë ndikuar në mënyrë
direkte apo indirekte në vetëvarjen
e F. I. në Burgun e Dubravës. Në
ndërkohë pati reagime të paveri-
fikuara, se mungesa e përkujdesjes
shëndetësore si dhe dhuna fizike e
përdorur ndaj të ndjerit F. I. mund
të kenë ndikuar në përfundimin
tragjik të jetës së një të dënuari, në
rastin konkret të F. I. Pastaj në
medie dolën informata të paveri-
fikuara për numrin e vetëvrasjeve
në burgjet e Kosovës, ndërkohë që
nuk bëhej dallimi fare midis
rasteve që kanë vdekur si pasojë e
sëmundjeve të pashërueshme dhe
rasteve të vetëvrasjeve duke krijuar
në këtë mënyrë një pasqyrë joreale
për trajtimin që e kanë të privuarit
nga liria në qendrat e paraburgim-
it dhe qendrat korrektuese në
Kosovë si edhe shërbimeve shën-
detësore që u ofrohen në këto
institucione të privimit nga liria.
Përkundër disa lëshimeve dhe
gabimeve, KMDLNj me
përgjegjësi morale, profesionale
dhe ligjore ka pohuar dhe pohon
se Shërbimi Korrektues i Kosovës
është shërbimi më i mirë kraha-

suar me vendet e rajonit e që të
njëjtin qëndrim apo të përafërt e
kanë edhe IAP-të dhe organizatat e
tjera monitoruese, vendore dhe
ndërkombëtare. Sipas të dhënave
të KMDLNj-së e që janë edhe të
dhëna të ShKK-së, por edhe të
organizatave të tjera monitoruese
gjatë tre vjetëve të fundit (2017,
2018 dhe 2019) në burgjet e
Kosovës kanë vdekur dhe
vetëvrarë 15 të burgosur, prej tyre
12 kanë vdekur nga sëmundjet,
kurse tre janë vetëvrarë. Kështu, në
vitin 2017 numri i vdekjeve nga
sëmundjet është gjashtë të burgo-
sur, ndërsa të vetëvrarë janë 0. Në
vitin 2018, dy të burgosur kanë
vdekur nga sëmundjet, kurse një i
burgosur është vetëvrarë. Ndërsa
që nga fillimi i vitit 2019 e deri më
tani katër të burgosur kanë vdekur
nga sëmundjet natyrore, kurse dy
të burgosur janë vetëvrarë. Nëse i
marrim të gjitha rastet e vdekjeve
dhe të vetëvrasjeve që nga viti 1999
e deri më 9 shtator 2019 del se
kanë vdekur 67 të burgosur, prej
tyre 51 kanë vdekur nga sëmund-
jet, kurse 16 janë vetëvrarë. Nëse
krahasohet numri i të të burgo-
surve që janë vetëvrarë në Kosovë
me të njëjtën kategori në ShBA
dhe BE, del se në Kosovë në 100
000 të burgosur, kanë bërë
vetëvrasje 18 të burgosur. Në ShBA
në 100 000 të burgosur janë 100 të
burgosur të vetëvrarë, kurse në
vendet e BE-së në 100 000 të bur-
gosur janë 120 deri në 150 të
vetëvrarë.
KMDLNj ka një përvojë të gjatë
monitoruese në institucionet e
privimit nga liria (ndalimi policor,
qendrat e paraburgimit, qendrat
korrektuese sikur edhe të tjera), që
nga viti 1999. Përkundër proble-
meve që e kanë përcjellë
Shërbimin Korrektues të Kosovës,
kryesisht të natyrës materiale, por
edhe logjistike, numri i të burgo-
surve ndaj të cilëve është përdorur
forcë joproporcionale fizike është i
papërfillshëm krahasuar me
vendet e rajonit dhe shumë shtete
të BE-së dhe ShBA-së. Mos të
flasim për trajtimin e të burgo-
surve në Amerikën Latine, shtetet
aziatike apo Afrikë. Nëse krahaso-
hen raportet dhe statistikat,

atëherë Kosovën e nxjerrin në
mesin e shteteve që në aspektin e
trajtimit fizik të personave të
privuar nga liria qëndron në majat
e këtyre listave në aspektin pozitiv. 
Sa i përket trajtimit shëndetësorë,
shërbimi shëndetësor i burgjeve e
ndan fatin e institucioneve shën-
detësore publike. Nuk qëndron
fakti se të burgosurve u mohohet
mbrojtja shëndetësore, se nuk ka
barëra apo se mungojnë
psikologët, psikiatrit dhe profili
tjetër mjekësor. Në çdo qendër
korrektuese, por edhe në disa qen-
dra të paraburgimit ka psikologë
me orar të plotë, psikiatër sipas
kërkesës dhe nevojës, ndërsa
mbikëqyrja shëndetësore është 24
orë, kurse në raste të urgjencës
dërgohen në spitalet rajonale apo
në QKUK. Të gjitha organizatat
dhe institucionet që monitorojnë
të drejtat e personave të privuar
nga liria kanë qasje të plotë në kar-
tonin (dosjen) shëndetësore të
gjithë personave të privuar nga
liria ku janë të shënuara të gjitha
problemet shëndetësore që i kanë
pasur më parë, që i kanë fituar
gjatë qëndrimit në burg, janë të
evidentuara të gjitha vizitat mjekë-
sore brenda dhe jashtë institu-
cioneve të burgut sikur që shëno-
het lloji dhe koha e terapisë që ia
cakton mjeku dhe që i jepet per-
sonit të burgosur. Sidomos gjatë
qëndrimit në vetmi, veçim apo kur
është nën regjim të mbikëqyrjes së
shtuar, i burgosuri vizitohet çdo
ditë nga mjeku. Në raste të vdekjes
apo vetëvrasjeve të personave të
privuar nga liria bëhet obduksioni
dhe përpilohet raporti për shkaqet
dhe natyrën e vdekjes. Kjo është në
pika të shkurtra për ta sqaruar
opinionin për gjendjen reale në
burgjet e Kosovës edhe sa i përket
trajtimit fizik, ashtu edhe atij shën-
detësor.
KMDLNj e sheh problemin e
ShKK-së te mungesa e stabilizimit
të menaxhmentit në pozita
udhëheqëse, ndërrimin e shpeshtë
të këtij stafi dhe ndikimin politik
gjatë rekrutimit të pozitave
udhëheqëse, mungesës së trajnim-
it të stafit për kategori të caktuara
siç janë: për të miturit me masë
edukative apo të miturit e dënuar,

mungesë e stafit profesional për
femrat e burgosura, për të dënuar-
it që janë vartës nga narkotikët,
stafit për punë me pjesëtarë të
pakicave kombëtare e që janë të
burgosur si dhe mungesë e stafit që
do të punojnë me kategorinë e ash-
tuquajtur të burgosur të
radikalizuar.
KMDLNj, si dhe organizatat e tjera
monitoruese, kanë kërkuar që të
dënuarit me diagnozë terciare dhe
me sëmundje që përfundojnë me
fatalitet, të lirohen nga vuajtja e
dënimit apo të gjendet ndonjë
formë që pjesën e mbetur të jetës
ta kalojnë pranë familjes. Po të për-
fillej ky rekomandim i KMDLNj-së
dhe organizatave të tjera moni-
toruese nuk do të ndodhte që të
burgosurit me kancer apo
sëmundje të tjera të
pashërueshme të vdesin në burgje,
por do të vdisnin në shtëpi apo në
ndonjë institucion shëndetësor, ku
do të dërgoheshin nga familja. Po
të përfillej kërkesa e KMDLNj-së
dhe organizatave të tjera moni-
toruese nuk do të ndodhte që një
kufomë e gjallë siç është rasti i
Driton Hajdarit të mbahet në burg
dhe të presim 19 shtatorin kur pan-
eli për lirim me kusht do të ven-
dosë për lirim me kusht nëse deri
atëherë do të jetë gjallë. Sipas infor-
matave të KMDLNj-së, janë 12 deri
15 raste kur të burgosurit mbahen
në burgje me një diagnozë terciare
dhe në kundërshtim me të drejtat e
njeriut dhe në këtë mënyrë i shkak-
tojnë shumë probleme shërbimit
shëndetësor të burgjeve dhe
Shërbimit Korrektues të Kosovës, si
adresa të vetme të përgjegjësisë për
vdekjen e të burgosurve, ndonëse
përgjegjësi e tyre është ta ekzekuto-
jnë vendimin e një gjykate.
Hakmarrja e shtetit ndaj atyre që e
shkelin ligjin duhet të përfundojë
me shqiptimin e dënimit pastaj,
me të burgosurit duhet të merren
shërbimet e tjera, në radhë të parë
Shërbimi Korrektues i Kosovë dhe
për këtë duhet të ketë kompetenca
të plota që deri më tani nuk është
ashtë e për më keq i janë marrë
edhe disa kompetenca që i ka
pasur. 
Personat e privuar nga liria në
Kosovë kanë nevojë të punojnë

dhe me këtë kanë mundësi të për-
fitojnë beneficione si dhe një bux-
het vetjak. Beneficionet e fituara
me punë, si mjeti më efikas i riso-
cialoizimit dhe sjellje janë hallka
kryesore e zinxhirit, që nga dita e
parë e vuajtjes së dënimit e deri te
lirimi i parakohshëm. Të burgo-
surit në Kosovë duhet ta kenë ofer-
tën e qartë se çka fitojnë nëse e pra-
nojnë dhe e kalojnë programin e
risocializimit dhe për këtë duhet të
kenë garanci, e që deri më tani nuk
ka qenë kështu.
Të burgosurit në Kosovë duhet të
përfitojnë më shumë nga Paneli
për lirim me kusht, nga falja e pres-
identit dhe Kosova duhet ta ketë
Ligjin për amnisti e të cilin nuk e ka
apo e ka zbatuar sipas parimit
etnik ose atij politik.
Të burgosurit në Kosovë duhet të
kenë më shumë vikende, kurse ata
që janë në marrëdhënie të rregullt
pune gjatë vuajtjes së dënimit
duhet t'i gëzojnë të gjitha të drejtat
që i'u garanton Ligji i punës duke e
përfshirë edhe pushimin vjetor në
shtëpi apo vend ku ata e vendosin.
Në Kosovë duhet përfundimisht të
eliminohet kategoria e VIP të bur-
gosurve që në të shumtën e rasteve
(edhe për beneficione sikur edhe
për shërbime shëndetësore) përfi-
tojnë në kurriz të atyre që vërtetë e
meritojnë por se nuk kanë
përkrahje politike, nuk janë të
fuqishëm materialisht apo kanë
qenë pa status shoqërorë para se të
fillojnë vuajtjen e dënimit. Si për-
fundim, për të marrë masa paran-
daluese për vetëvrasjen e të burgo-
surve KMDLNj propozon që
Shërbimi Korrektues i Kosovës,
shërbimi shëndetësorë i burgjeve,
organizatat që i monitorojnë këto
shërbime si dhe shërbimet tjera
profesionale (psikologët, psikiatrit,
punëtorët socialë, sociologët,
edukatorët etj.) të ulen në një
raund të konsultimeve duke iden-
tifikuar shkaktarët e mundshëm
dhe në bazë të tyre të dalin me
rekomandime për trajtimin e
këtyre rasteve.
Hulumtimin për të drejtat e të bur-
gosurve të radikalizuar dhe të
margjinalizuar e ka përkrahur
Fondacioni i Kosovës për Shoqëri
të Hapur (KFOS).

MBI VDEKJET DHE VETËVRASJET NË
BURGJET E KOSOVËS 1999-2019!

ANALIZË E KËSHILLIT PËR MBROJTJEN E TË DREJTAVE DHE LIRIVE TË NJERIUT (KMDLNJ) 

DRENAS, 99 SHTATOR (ER) -
Drejtoria e Shërbimeve Publike
dhe Emergjencë në
bashkëpunim me kompaninë
"Pastrimi", të përkrahur nga
GIZ-i dhe GAC-i, kanë vazhduar
me pajisjen dhe plotësimin me
shporta për ndarjen e mbeturinës
së riciklueshme në burim në
zonën pilot në Komunën e
Drenasit. 
Skema e grumbullimit të ndarë
do të vijojë në ditët të veçanta
përmes kompanisë publike

"Pastrimi" për t'u dërguar në
qendrën e transferimit.
"Shportat 240L janë shpërndarë
në ekonomi familjare dhe 
biznese dhe kanë për qëllim
ruajtjen e mjedisit dhe
zvogëlimin e sasisë së mbeturi-
nave në deponi. Ky projekt për
riciklim të mbeturinave në
burim do të vazhdojë edhe në
lokacione të tjera të Komunës
së Drenasit, duke përfshirë të
gjitha vendbanimet e territorit
të Drenasit. Deri më tani në

këtë projekt janë përfshirë të
gjitha institucionet e Komunës
së Drenasit, duke përfshirë
edhe institucionet
arsimore/shkollat, shumica
prej zonave urbane dhe disa
lagje në fshatra", ka njoftuar
Komuna e Drenasit. 
Kjo komunë, pas shtrirjes qind
për qind të grumbullimit të
mbeturinave në të gjitha 
vendbanimet, tani është duke e
implementuar projektin e 
riciklimit të ndarjes së mbeturinave

në burim. Ky është një projekt i
cili do të ndikojë drejtpërsëdrejti
në përmirësimin e ambientit,

veçanërisht në eliminimin 
e deponive ilegale të mbeturi-
nave.

Vazhdon nndarja ee sshportave ppër mmbeturina ttë rriciklueshme nnë DDrenas

Nga EEmin AAZEMI

Kjo puna e aderimeve në Kosovë
ka filluar të bëhet shumë zbav-
itëse. Nëse ju ka marrë malli për
ndonjë person që s'e keni parë
disa vjet, zjarrmia e ç'malljes do
t'ju kaplojë teksa e shihni në
krah të liderit partiak. Sa shumë

dëshirë keni që edhe ju të jeni
aty pranë dhe ta prekni me dorë
këtë moment ngazëllues,
mirëpo merita për të qenë i
përzgjedhur kësaj radhe i takon
vetëm atij që ti s'e ke parë me
vite. Sa xheloz bëhesh në liderin
partiak që "jua ka marrë shokun
apo shoqen" dhe për herë të
parë në jetë i bie pishman pse
s'u bëre edhe ti lider, të paktën
për pak ditë. 
Në Kosovë gati askush nga lista e
facave publike nuk do të mbetet
jashtë listës së aderimeve. Pasi të
kalojnë zgjedhjet, shumë nga
këto faca do të ngelin si guralecë
të vetmuar pas vërshimeve
nëpër brigjet e lumenjve. Mund

ta merrni me mend bregun e
lumit plot me guralecë që s'i hyn
në punë askujt, përpos ndonjë
hallexhiu që kërkon ta arnojë
oborrin në pjesët ku çimentoja
ia ka lëshuar vendin tokës.
Sigurisht që në këto vërshime
aderimesh partiake ka edhe
ndonjë përjashtim. Ka ndonjë që
vërtet i mungon politikës dhe
përfshirja e tij në ndonjë listë
deputetësh apo funksione të
tjera, i bën mirë shëndetit publik
dhe institucional. Fundja, asgjë
s'ka të keqe nëse dikush me
vetëdëshirë bëhet pjesë e poli-
tikave që kërkojnë ndryshime në
të ardhmen. Të tillët madje i ke
pasur aktivë, në forma të
ndryshme, por që nuk kanë
qenë të ngjyrosur partiakisht
dhe askush nuk do të befasohet
nëse i sheh të aderojnë diku.
Por çka të bëhet me një tufë
tjetër aderuesish, të cilët bëhen
të gjallë vetëm disa javë para

ditës së zgjedhjeve. Ata jo vetëm
që kanë qenë indiferentë mbi
zhvillimet politike, por nuk kanë
bërë as veprimin më të vockël që
gjërat të ndryshojnë në të mirë.
Mirëpo, mania për ta nuhatur
pushtetin është e vjetër, aq sa
janë të vjetra ambiciet e njerëzve
për t'i rrëmbyer trofetë e fitores
pa qenë të pranishëm në garë.
Tash së fundmi po i shohim disa
faca të njëjta, të cilët aderimet në
partinë e re po i bëjnë duke hed-
hur gurë e dru mbi partinë e
vjetër. Pritjet e tyre kanë qenë aq
të mëdha nga partia e vjetër saqë
tani presin që partia e re do t'ua
kompensojë të gjitha dësh-
përimet dhe zhgënjimet. Kjo
specie e gërditshme që sillet e
pështillet si pordha nëpër tirçi, e
ka vështirë ta kuptojë se sa të
parëndësishëm janë ata në
gjithë këtë garë të madhe. Ata e
kanë vështirë ta kuptojnë se
fama që gëzojnë në lagjen apo

katundin e tyre është si një
brymë mëngjesi që shkrihet
porsa të mbërrijë rrezja e fortë e
konkurrencës. Kur i sheh gjithë
këto aderime, njeriu e ka
vështirë të gëzohet apo të hid-
hërohet. Nëse dikush gëzohet se
po ndodhin plot aderime,
atëherë shtrohet pyetja se mbi
cilat parime po bëhen këto ader-
ime dhe sa prej të aderuarve i
kanë lexuar programet e partive
aderuese. 
"Lavanderia" e aderimeve parti-
ake në Kosovë nuk ka qenë gjith-
monë e ndjekur nga "higjiena"
për të vendosur kritere mbi të
cilat do të krijoheshin politikat e
mirëfillta kadrovike. Kjo, mbase,
është arsyeja se pse sot skenën
politike të Kosovës e ke kaq të
ndotur nga mungesa e etikës së
komunikimeve dhe qëndrimeve
parimore si në institucione, po
ashtu edhe në jetën e
përgjithshme publike.

‘Lavanderia’ e aderimeve 
partiake në Kosovë 

Mania për ta nuhatur pushtetin është e
vjetër, aq sa janë të vjetra ambiciet e
njerëzve për t'i rrëmbyer trofetë e fitores
pa qenë të pranishëm në garë

PRIZREN, 99 SHTATOR (ER) -
Drejtoria e Turizmit dhe
Zhvillimit Ekonomik ka botuar
hartat turistike të qytetit të
Prizrenit të cilat tashmë janë
shpërndarë dhe mund të gjen-
den në qendrat informuese për
turistë dhe në të gjitha agjencitë
turistike, hotelet, motelet dhe
hostelet e ndryshme që operojnë
në Prizren e më gjerë. "Harta tur-

istike në anën e përparme përm-
ban hartën në formë të ilustruar
të qendrës historike të qytetit,
me anë të së cilës mund të bëhet
orientimi i lehtë për gjetjen e
monumenteve kryesore të
trashëgimisë kulturore, ndërsa
në anën e prapme gjendet harta
e tërë territorit të komunës si
mjet orientues për destinacionet
turistike në zonat jourbane të

komunës si dhe shënimet lidhur
me kulturën dhe traditën e
Prizrenit", ka njoftuar Komuna e
Prizrenit. Sipas kësaj komune,
botimi i hartave turistike është
bërë në gjuhën shqipe, angleze,
turke dhe boshnjake. Këto harta
do të jenë falas dhe do t'u shër-
bejnë turistëve për orientim më
të lehtë derisa vizitojnë qytetin e
Prizrenit.

Botohen hartat turistike të Prizrenit 

FERIZAJ, 99 SHTATOR (ER) - Komuna
e Ferizajt ka theksuar se qasja e
qeverisjes lokale për personat me
nevoja të veçanta ka njohur së
fundmi një stad avancimi në
marrëdhëniet dypalëshe. Si
rezultat i bashkëpunimit në mes
të Komunës së Ferizajt dhe
shoqatës së personave me nevo-
ja të veçanta "Hendifer" në
Ferizaj, personat me nevoja të
veçanta në këtë komunë kanë
arritur të përfitojnë donacion në
pajisje dhe teknikë nga
Gjermania në vlerën 25 mijë
euro. Ky donacion përfshin 122
karroca për invalidë, 12 biçikleta

për invalidë dhe gjashtë shtretër.
Donacioni në fjalë nga "Selaam"
nëpërmjet shoqatës "Hendifer"
do të shpërndahet te qytetarët në
nevojë në Komunën e Ferizajt.
Kryetari i Ferizajt, Agim Aliu, ka
thënë se, përveç asistencës së
ofruar në transportin dhe proce-
durat e tjera të pranimit të dona-
cionit, ka siguruar edhe depon ku
janë të vendosura këto pajisje.
Ndërsa drejtuesit e shoqatës
"Hendifer" janë ndarë të kënaqur
me këtë mbështetje, duke thënë
se kjo ndihmë është më se e
nevojshme për qindra qytetarë
me nevoja të veçanta.

Arrin në Ferizaj donacioni
25 mijë eurosh për personat
me nevoja të veçanta

PESHORJA
Sot mund

të
ndryshoni
mendim

rreth një të
afërmi. Do të përpiqeni ta

zgjidhni këtë problem. Ju do
të irritoheni nga kjo situatë
dhe pothuajse mendoni se

marrëdhënia juaj ka
ndryshuar për mirë.

AKREPI
Ju jeni një

person
emocional.
Ju lehtë

mund të
destabilizoheni nga diçka që
lexoni në lajme ose shihni

në televizion.

SHIGJETARI
Ka ardhur

koha të
përqen-

droheni në
jetën tuaj 

personale. Jeta juaj me 
siguri ka pasur çastet e saj

të vështira.

BRICJAPI
Megjithëse
duhet t'i
shikoni

financat
tuaja, ju keni

një tendencë të shpenzoni
shumë para. Për fat të mirë,

ju keni mundësinë për të
fituar më shumë. 

UJORI
Ju shpesh
neglizhoni
shëndetin
dhe trupin

tuaj. Ekuilibri
juaj vuan nga kjo. Ka ardhur

koha të konsideroni një 
kontroll mjekësor vetëm për

të qenë të sigurt.

PESHQIT
Sot do të
tentoni ta
analizoni

jetën tuaj.
Ju do të

mendoni për mënyrën tuaj
të jetesës dhe ushqimin që

hani.

DASHI
Javët e

ardhshme
do të jenë
plot me

ndryshime në
jetën tuaj personale.

Marrëdhëniet tuaja do të
zhvillohen. Ju keni 

marrëdhënie të përzemërt
me miqtë.

DEMI
Disa njerëz

kanë 
tendencë
të jenë të

turpshëm. Ata
pothuajse kërkojnë falje

edhe për faktin që 
jetojnë. Për ta, është e

domosdoshme të mbani një
profil të ulët.

BINJAKËT
Ju jeni

mjeshtër i
vërtetë i
joshjes.

Për shumë
kohë, ju keni qenë në
gjendje të tërhiqni një

numër njerëzish. Duket se
askush nuk mund t'i 

rezistojë sharmit tuaj.

GAFORRJA
Ju jeni një
magjepsës
i vërtetë.

Asnjë nga
miqtë tuaj

nuk mund t'ju rezistojë. Sot
ju duhet të përpiqeni të bëni
prekjet përfundimtare rreth

personalitetit tuaj.

LUANI
Dita do të

jetë e
qetë. Ju

ndiheni të
fortë për të

përfunduar çfarëdo që
ndërmerrni. Ju ndoshta keni

mundësi t'i shtoni
ndryshimet përfundimtare

në disa projekte për të cilat
keni punuar.

VIRGJËRESHA
Ju jeni
shumë
tolerant
ndaj një

personi të
caktuar në rrethin tuaj që,

ndoshta, është për 
shkak të natyrës 

suaj bujare. 

Një frut ekzotik që ka shijen e
mishit të derrit mund të jetë
zgjidhja për të gjithë njerëzit
nëpër botë që vuajnë nga uria.
"Artocarpus heterophyllus"
rritet vetëm në jug dhe juglindje
të Azisë dhe peshon nga 4.5
deri në 45 kg. Ky frut përmban
qindra fara që janë të pasura

me kalcium, proteina, hekur
dhe potas. Mjafton një frut i
vetëm për të ushqyer në një
vakt një familje të tërë.
Studiuesit mendojnë se një frut
i tillë mund ta zëvendësojë
grurin dhe misrin, që po 
kërcënohen nga ndryshimet
klimaterike. Fruti është shumë

i përdorur në Bangladesh, por
në Britani po bëhet përpjekje
që të futet nëpër markete në
mënyrë që ta zëvendësojë
mishin e derrit.

E rrallë 

"Artocarpus hheterophyllus", ffruti
që ddo tta sshpëtojë bbotën nnga uuria

FOTO E DITES

Filmi dhe dasma
Gruaja: Nuk po rrihet. A e shikojmë një film?
Burri: Po more, por çfarë filmi se?
Gruaja: Një horror.
Burri: Po e shikojmë 'DVD'-në e dasmës pra!

Papa Françesku në Madagaskar, një milion besimtarë 
sfidojnë erën e fortë dhe pluhurin.

E jashtëzakonshme 

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

"E kkurova kkancerin nnga uuji", ppas ddëshmisë ssë
pacientit 330 mmjekë nnisen ddrejt vvendit ttë sshenjtë
Një i moshuar beson se e ka
kuruar kancerin nga uji i shenjtë
i Kishës Katolike romake, në
Lurdë të Francës. Kazik Stepan,
71 vjeç, kishte shkuar në vendin
e shenjtë në Francë, pasi ishte
diagnostikuar me një tumor në
palcën kurrizore, që e linte të
paaftë të ecte. Mjekët kishin
frikë se ai nuk do t'i mbijetonte
as pelegrinazhit, por i moshuari

ka pretenduar se pasi ishte larë
me ujin e shenjtë të Zojës Lurdë,
ishte në gjendje të shëtiste për
herë të parë. Dëshmia e tij ka

bërë që 30 mjekë të udhëtojnë
drejt vendit të shenjtë për ta
vërtetuar kurimin e tij. Ata duhet
të jenë të sigurt nëse Stepani
ishte i pashërueshëm përpara se
të vendosin nëse është bekuar
nga kurimi i përhershëm.
Stepani kishte vizituar Lurdën
më 1965 dhe beson se është
ende gjallë për shkak të kësaj
mrekullie.

Tyler Joseph 
po pret fëmijë

Tyler Joseph dhe bashkëshortja
e tij, Jenna, janë duke pritur
fëmijë. Artisti 30-vjeçar e ka

dhënë lajmin emocionues në një
koncert të tij në Berlin të Gjermanisë.

Gjatë koncertit Tyleri ka ftuar gruan e
tij së cilës i është dukur pak barku në
rritje. "E dini që po sjell dy njerëz në
skenë, dhe ja", ka thënë ai përpara se
ta puthte barkun e saj.

Vdes legjenda e muzikës
spanjolle

Këngëtari i famshëm spanjoll
Camilo Sesto është ndarë nga
jeta në moshën 72-vjeçare. Ai ka

vdekur në një spital në Madrid. Vdekja
e tij është konfirmuar nga menaxheri i
tij, Eduardo Guervos, për 
transmetuesin publik spanjoll "TVE".
Guervos ka thënë se Sesto ka pësuar
dy herë sulm në zemër. Ai ishte duke u
trajtuar nga mjekët në lidhje me

sëmundjet e zemrës. Sesto publikonte
pothuajse një album çdo vit nga viti
1970 deri më 1980. Hitet e tij përfshijnë
"Algo de Mi", "Perdoname" dhe
"Melina". Kënga e tij  "Amor Mio, Que
Me Has Hecho" kryesoi listat e
Billboard Latin më 1991. Sesto nuk
ishte martuar kurrë dhe kishte një
djalë,  Camilo Blanes, nga marrëdhënia
e tij me Lourdes Ornelas.

Rita Ora ka zbuluar se nuk njeh
as fytyrë e as gjini kur bëhet
fjalë për dashurinë dhe shikon

më shumë personin sesa pamjen e
tij fizike. Këngëtarja 28-vjeçare ka
folur për "Daily Star Online" në 
lidhje me seksualitetin e saj dhe ka

pranuar se e bezdisin kur thonë se
është e lidhur me çdo njeri që
fotografohet. Duke folur për jetën e
saj private, Rita ka thënë: "Unë
admiroj bukurinë te burrat dhe
gratë. I shoh gjërat pa fytyra dhe pa
gjini. Për mua ka rëndësi personi".

Morena Taraku ka qenë
shumë provokuese me
imazhin e fundit të 

publikuar në llogarinë e vet në
"Instagram" e cila shfaqet vetëm
në bikini. Këngëtarja së fundmi

është kritikuar për videoklipin e

një kënge. Tani në plan të parë ka
vënë vithet "bombastike". Javën e
kaluar Morena, e cila momentalisht
është duke jetuar në shtetin 
turk, ka njoftuar fansat se shumë
shpejt do të sjellë një tjetër 
projekt muzikor.

Morena TTaraku ffotografohet
vetëm nnë bbikini

Rita tregon se a i pëlqejnë
më shumë meshkujt 

apo femrat

Veton ZZYMBERI 

PRISHTINË, 99 SHTATOR -
Përfaqësuesja e Kosovës në fut-
boll ka pasur një ecuri fantastike
duke regjistruar plot 15 ndeshje
pa humbje, por sonte (e martë) e
pret testi më i vështirë apo
ndeshja më e rëndësishme në
histori e saj sepse do të përballet
me gjiganten botërore, Anglinë. 
Mungesë e madhe për trajnerin
Bernard Challandes do të jenë
pesë lojtarët e përbërjes së parë
Milot Rashica, Arbër Zeneli,
Hekuran Kryeziu, Herolind
Shala dhe Benjamin Kololli, por
optimizmi është për një rezultat
pozitiv. 
Ylli i "Dardanëve", Bersant
Celina, ka thënë se të gjithë në
Kosovë janë të dhënë pas futbol-
lit dhe se ndeshja kualifikuese
për Kampionatin Evropian ndaj
Anglisë është maksimumi që
mund të arrihet. "Kjo është
ndeshja më e madhe në histor-
inë tonë. Të gjithë mezi po e

presin këtë ndeshje në Kosovë,
sepse të luash kundër Anglisë
është gjëja më e madhe që
mund të arrini në futboll. Do të
luajmë kundër një skuadre fan-
tastike, por ne kemi lojtarë të tal-
entuar. Mendoj se Anglia do ta
fitojë grupin, por ka shanse edhe
për ne dhe kjo është çfarë po
tentojmë të bëjmë. Në Kosovë të
gjithë janë të dhënë pas futbollit,
çdo person, çdo familje, i gjithë
vendi. E dimë se të gjithë do ta
shikojnë ndeshjen me Anglinë
në shtëpitë e tyre", ka thënë
Celina për "Independent". 
Kosova ka tejkaluar
parashikimet për faktin se ka
pasur një ecuri pozitive dhe pas
fitores në fundjavë ndaj
Republikës Çeke pozicionohet
në vendin e dytë në Grupin A me
8 pikë. Pavarësisht se Anglia
është në mesin e kombëtareve
më të mira në botë, trajneri
Gareth Southgate ka thënë se
përballja me Kosovën është
kryesorja për skuadrën e tij në
grup. Strategu anglez ka dhënë

vlerësim maksimal për paraqit-
jet e deritanishme të Kosovës në
kualifikueset për "Euro 2020".
"Ndeshja me Kosovën është
kryesorja në grup, sipas meje.
Jam shumë i impresionuar me
Kosovën. Është një ekip i orga-
nizuar mirë, me lojtarë të mirë. E
ka pasionin e një kombëtareje të
krijuar së fundi. Rezultati i tyre
nuk më ka befasuar aspak. I kam
parë që luajnë mirë edhe në
ndeshjet paraprake. Me ta duhet
të luajmë më mirë se ç'luajtëm
me Bullgarinë. Të martën do të
jetë një test i mirë për ne", ka
thënë Southgate. 
Duhet cekur se ekspedita e
Përfaqësueses së Kosovës të
hënën ka mbërritur në ishull
dhe sonte (e martë) nga ora
20:45 në "St. Mary's Stadium" do
ta zhvillojë përballjen ndaj
anglezëve. Gjyqtar kryesor i
ndeshjes do të jetë Felix Zwayer
nga Gjermania. Ndërsa analisti i
futbollit në Kosovë, Genc
Sermaxhaj, ka thënë për gazetë
se Kosova nuk duhet të dorëzo-

het ndaj Anglisë. "Duhet të jemi
me këmbë në tokë. Humbja një
ditë do të vijë, por duhet të tre-
gohemi të kujdesshëm ndaj
Anglisë, pasi është superfuqi e
futbollit botëror. Në anën tjetër,
edhe Kosova nuk duhet të dorë-
zohet, madje duhet të luajë
njëjtë edhe ndaj anglezëve që, së
paku, të dëshmohet se nuk jemi
rastësisht këtu. Pres një lojë të
mirë nga lojtarët e Kosovës. Pse
mos t'i shkaktojmë probleme
një kombëtare kaq të fortë", ka
deklaruar Sermaxhaj. 

Sonte zzhvillohet nndeshja
Shqipëri - IIslandë 

Në kohë të njëjtë me ndeshjen
Angli - Kosovë do të zhvillohet
edhe ndeshja në mes të
Shqipërisë dhe Islandës. Kjo për-
ballje i takon Grupi H dhe zhvil-
lohet në stadiumin "Elbasan
Arena". Kuqezinjtë pas humbjes
së thellë nga Franca (4-1) do të
mundohen të arrijnë tri pikë nga
kjo ndeshje në mënyrë që t'i rua-

jnë shpresat për kualifikim në
Kampionatin Evropian.
Aktualisht Shqipëria renditet në
pozitën e katërt me 6 pikë,
gjashtë pikë më pak se tri
skuadrat e para në grup. 

‘Dardanët’, të gatshëm për 
ndeshjen më të madhe në histori 

Peja rikthehet në Superligë 
PRISHTINË, 99 SHTATOR - Klubi i
Basketbollit Peja është rikthyer
në Superligën e Kosovës. 
Ish-kryetari i Federatës së
Basketbollit të Kosovës, Erolld
Belegu, kishte paralajmëruar të
dielën se Peja do të rikthehet në
elitë me vendim të FIBA-s dhe
FBK-së, pasi largimi i saj ka
qenë humbje e madhe për bas-
ketbollin në përgjithësi. Ndërsa
FBK-ja të hënën ka konfirmuar
se është miratuar vendimi për

rikthimin e kësaj skuadre në
Superligë. "Bordi i Federatës së
Basketbollit të Kosovës (FBK) në
bazë të kompetencave të veta
statutore ka marrë vendim për
miratimin e kërkesës së KB Peja
për inkuadrim në garën elitare
të Superligës së Kosovës në bas-
ketboll në edicionin 2019-2020,
si ekipi i nëntë garues. Miratimi
i kërkesës së KB Peja është i
kushtëzuar me heqjen e të gjitha
ndalesave të regjistrimit të loj-

tarëve të rinj dhe paraqitjen e
ekipit konkurrues për nivel të
Superligës së Kosovës në 
basketboll deri në afatin e 
përcaktuar të afatit kalimtar",
thuhet në njoftimin e FBK-së.

Të ppremten hhidhet sshorti
në bbasketboll 

Federata e Basketbollit e
Kosovës (FBK) ka njoftuar se të
premten në lokalet e FBK-së do

të bëhet hedhja e shortit për
edicionin 2019-2020. Nga ora
13:00 do të bëhet hedhja e
shortit për Superligë, nga ora
13:30 për Ligën e Parë, kurse nga
ora 14:00 shorti në Ligën e
Femrave. Edicioni i ri i Kosovës
në basketboll do të fillojë me
Superkupën e Kosovës, që
zhvillohet në Rahovec, më 24
shtator, derisa java e parë e
Superligës do të zhvillohet më
28/29 shtator.

GRUPI A 

20:45 Angli - Kosovë 
20:45 Mali i Zi - Çekia 

TABELA 
PIKË

1. Angli 3 9
2. Kosovë 4 8
3. Çekia 4 6
4. Mali i Zi 4 2
5. Bullgaria 5 2

GRUPI B 

20:45 Lituani - Portugali
20:45 Luksemburg - Serbi

TABELA 
PIKË

1. Ukraina 5 13
2. Portugalia 3 5
3. Luksemburgu 4 4
4. Serbia 4 4
5. Lituania 4 1

GRUPI H 

20:45 Shqipëri - Islandë
20:45 Francë - Andorrë
20:45 Moldavi - Turqi

TABELA 
PIKË

1. Irlanda e Veriut 4 12 
2. Gjermania 4 9
3. Holanda 3 6
4. Bjellorusia 5 3
5. Estonia 4 0

Kosova në krye me trajnerin zviceran Bernard Challandes sonte e zhvillon ndeshjen ndaj Anglisë e
cila është më e rëndësishmja në histori të "Dardanëve". Ecuria prej 15 ndeshjeve pa humbje dhe
fitorja në fundjavë ndaj Çekisë kanë bërë që optimizmi në Përfaqësuesen e Kosovës mos të mungojë
edhe për ndeshjen ndaj "Tre luanëve". Kjo ndeshje i takon Grupit A dhe fillon nga ora 20:45

PRISHTINË, 99 SHTATOR -
Drejtuesit e Komitetit
Olimpik të Kosovës, 
presidenti Besim Hasani dhe
sekretari i përgjithshëm,
Shasivar Haxhijaj, kanë
takuar nismëtarët e themelimit
të Federatës së Lojërave dhe
Sporteve Tradicionale të
Kosovës. Prej shumë
dekadash në shumë vende

në Kosovë vazhdon tradita e
ruajtjes së sporteve tradi-
cionale, por që themelimi i
një federate gjithnjë kishte
munguar. "Për ta aktivizuar
federatën dhe bashkërisht
edhe klubet e shoqatat nëpër
rajone, në zyrat e KOK-ut u
mbajt takimi me disa prej
nismëtarëve të cilët prej
vitesh organizojnë lojëra të

ndryshme tradicionale. Pas
diskutimeve të shumta palët
u pajtuan që më 5 tetor 2019,
të mbahet Kuvendi
Themelues i kësaj federate,
njëkohësisht të zgjedhën
organet drejtuese. Në 
themelimin e kësaj federate
do të kontribuojë edhe vetë
KOK-u", thuhet në njoftimin
e Komitetit Olimpik. 

Në ttetor tthemelohet FFederata ee LLojërave ddhe SSporteve TTradicionale ttë KKosovës

Berisha lë grumbullimin, 
zëvendësohet nga Selmani 
Etrit Berisha nuk do të jetë i gatshëm për ndeshjen e ditës së
martë ndaj Islandës. Gardiani kuqezi është larguar nga g
rumbullimi për shkak të një lëndimi, kurse në vend të tij është
ftuar portieri i Kombëtares Shpresa, Gentjan Selmani.
"Përshëndetje të gjithëve. Kemi një ndryshim në listën e
Kombëtares A. Për arsye dëmtimi është larguar sot Etrit Berisha
dhe vendin  e tij e merr Gentian Selmani nga U21", thuhet në
njoftimin e Federatës Shqiptare të Futbollit. 

Van Dijk: Sule është lider në Bayern 
Mbrojtësi i Liverpoolit, Virgil van Dijk, ka folur për 
kundërshtarin e tij te Bayern Munchenit, Niklas Sule. Të dy
ishin përballë në fitoren e Holandës ndaj Gjermanisë, ndërsa
lojtari më i miri i Ligës së Kampionëve në sezonin që lamë
pas e ka vlerësuar shumë. "E kam ndjekur zhvillimin e Sules
prej një kohe të gjatë. Kemi luajtur shpesh kundër 
njëri-tjetrit. Ai është një mbrojtës shumë i talentuar. Ka një të
ardhme të ndritur përpara vetes. Ai luan në një klub të madh
dhe që tani është lider atje", ka thënë Van Dijk.

Vetteli: Po bëj shumë gabime 
Sebastian Vettel nuk është më kampioni i dikurshëm. Piloti gjer-
man i "kokëkuqes" e mbylli në vendin e 13-të garën e Çmimit të
Madh të Italisë në Formula 1. Një gabim në xhirot e para të
garës i kushtoi shumë 4 herë kampionit të botës, që këtë sezon
nuk ka fituar ende. "Nuk jam aspak i kënaqur me veten. Janë
shumë gabime që më kanë penalizuar. Humba kontrollin e
makinës dhe aty gara ime përfundoi. Aksidenti me Stroll? Më
vjen keq, por nuk shihja dot nga pasqyrat se kush vinte nga e
majta ime", ka thënë Vetteli. 

Ronaldo, 'makineri' golash për
Portugalinë
Cristiano Ronaldo dhe karriera e tij nuk duan shumë komente.
Pasqyrimi i shifrave të tij flet më mirë se çdo gjë tjetër dhe lë 
futbolldashësit t'i bëjnë vetë vlerësimet. Portugezja "A Bola" ka
bërë disa kalkulime dhe ka sjellë shifrat e Ronaldos në 
kombëtare. Pas mbërritjes së Fernando Santos në krye të
Portugalisë, rritja ka qenë e madhe për Ronaldon. Në epokën e
trajnerëve Kueiroz dhe Bento, Ronaldo shënonte me një 
mesatare prej 0.30 golash. Ndërsa tani ai ka 89 gola dhe shënon
me një mesatare prej 0.87. Në pesë vjetët e fundit Ronaldo
shënon me Portugalinë çdo 95 minuta. Ai ka bërë 32.2 % të
golave të Kombëtares së Santosit dhe tani synon ta kapë kuotën
e 100 golave me fanellën e luzitanëve.

Ter Stegen: Dua të jem portieri i parë
në Kombëtare 
Marc-Andre Ter Stegen ka shkëlqyer në edicionin e fundit me
fanellën e Barcelonës, por kjo nuk ka mjaftuar që të shndërrohet
në portierin e parë të kombëtares gjermane pasi titullari 
vazhdon të jetë Manuel Neuer. "Natyrisht kjo situatë po më
çmend. T'i jep më të mirën nga vetja dhe nuk je aty ku dëshiron.
Dua të jem i suksesshëm dhe objektivi i madh që unë kam është
të jem portieri i parë për kombëtaren time. Por, jo me çdo kusht,
unë dua ta shikoj veten time në pasqyrë dhe të them se kam
punuar gjithmonë me ndershmëri. Nuk është aspak e lehtë, por
durimi është pjesë e të qenit futbollist. Ka raste kur duhet të
presësh", ka thënë Ter Stegen. "Nuk pendohem aspak që u
largova drejt Spanjës. Përvoja e të luajturit jashtë vendit më ka
bërë më të fortë si futbollist", ka deklaruar Ter Stegen.

SHKURT 

PRISHTINË, 99 SHTATOR - Kampionia e
Kosovës në basketboll te femrat,
Prishtina, këtë edicion do të garo-
jë në FIBA EuroCup Women.
Vashat prishtinase janë në një
grup shumë të vështirë së bashku
me dy skuadrat ruse, Sparta &K
Moskow Region Vidnoje, MBA
Mosow dhe Beshiktashin e
Turqisë. Kjo do të jetë hera e parë
për një skuadër nga Kosova që do
të garojë në këtë garë mjaft të fortë
evropiane. Trajneri i Prishtinës,
Fidan Shatri, ka folur për synimet
në këtë garë. "Pas kompletimit të
ekipit tash është koha për punë.
Kemi edhe 40 ditë deri në fillim të
FibaEuroCup ku do të kemi për-
ballje të vështira, sidomos me
ekipet ruse. Ideja ka qenë që të
paraqitemi në këtë garë, pasi që u
bënë shumë vite që nuk kemi dalë
në arenën ndërkombëtare dhe
mendoj se ka qenë vendim i
duhur", ka thënë Shatri për faqen
zyrtare të FBK-së. 
Klubi "bardhekaltër" shpreson të
fitojë përvojë në këtë garë.
"Normalisht që po kemi vështirësi
rreth organizmit të klubit, pasi ka
edhe koston e vet pjesëmarrja në
këtë garë, por mendoj se do të gje-
jmë mbështetje me kohë nga të
gjithë që të paraqitemi sa më mirë
si në organizim, ashtu edhe në

parket. Do t'u jepet hapësirë
lojtareve vendore, pasi është viti i
parë i pjesëmarrjes në arenën
ndërkombëtare. Nuk kemi mend-
uar të marrim me shumë se 2-3
lojtare të huaja, përpos në ato
pozita ku kemi mungesë të
lojtareve vendore. Synimet janë të
paraqitemi sa më mirë, ta fitojmë
përvojën e duhur për vitet në
vazhdim", ka deklaruar Shatri.
Ndeshja e parë për vashat prishti-
nase do të jetë më 16 tetor në
udhëtim te MBA Mosow, derisa
ndeshjen e parë në shtëpi do ta
kenë ndaj Spartas më 24 tetor.  Më

31 tetor e presin Beshiktashin, si
dhe më pas e presin MBA Moscow
më 7 nëntor. Dy ndeshjet e fundit
do të jenë si mysafire ndaj Spartas
më 27 nëntor dhe 5 dhjetor ndaj
Beshiktashit. Dy ekipet e para
kualifikohen tutje. Sidoqoftë, kjo
do të jetë një përvojë e mirë për
vashat e Prishtinës që të marrin
pjesë në një garë të nivelit të tillë.
Kjo është hera e parë që një klub
kosovar merr pjesë në gara
ndërkombëtare, që pas sezonit
2003/2004, kur Universiteti i
Prishtinës ka garuar në Ligën
Rajonale Trocal.

Shatri: Prishtina për paraqitje
të mirë në garat evropiane

NJU JORK, 99 SHTATOR - Rafael Nadali
pushton Nju Jorkun teksa fiton
turneun e fundit Grand Slam të
vitit US Open për herë të katërt në
karrierën e tij në 5 finale të luajtura.
Në "Flushing Meadows", numri dy
i renditjes botërore që shkon në 19
tituj Grand Slam të fituar, duke iu
afruar akoma më shumë Roger
Federerit që është me 20 tituj
Grand Slami, mundi në finale
Daniil Medvedev me rezultatin 
3-2. Nuk ishte aspak një ndeshje e
lehtë ajo për Rafael Nadalin të cilit
iu deshën 4 orë e 51 minuta lojë
për ta thyer rezistencën e tenistit
rus që ngjitet në vendin e 4 në 
renditjen e përgjithshme të ATP.
Nadali arriti të fitojë dy setet e parë
7-5; 6-3, ndërkohë që në setin  e
tretë fitoi ndeshjen e pestë me
shërbimet e Medvedevit për ta
marrë kryesimin në 3-2 duke lënë

të kuptohet se për të edhe kjo
ndeshje do të ishte një formalitet.
Por Medvedevi kishte të tjera
plane. Në fakt rusi e rriti nivelin e
lojës duke fituar dy setet e tjerë 7-5
dhe 6-4 për ta çuar ndeshjen në set
final me shpresën për të përmby-
sur gjithçka. Por përballë kishte
Nadalin që di të tregohet i saktë në
çastet më vendimtare të sfidës dhe

spanjolli nuk i zhgënjeu tifozët e
vet teksa fitoi setin e pestë 6-4 dhe
krejt ndeshjen 3-2 duke fituar 
titullin e 19 Grand Slam me 
33-vjeçarin që nuk i fshehu 
emocionet dhe lotët kur të gjithë të
pranishmit në stadium thirrën
emrin e tij përpara ceremonisë së
marrjes në duar të trofeut US
Open.

Nadali triumfon për herë të
katërt në US Open

Prishtinë

N J O F T I M

Njoftojmë të interesuarit se me datën 18.
Shtator 2019 (E Merkurë) me fillim në orën
1200 Inxh. i dipl. Arif Behrami mbron punimin
e Masterit me titull "Ndikimi i lokalitetit dhe
mjedisit në cilësinë e sallates (Lactuca sativa L.)
dhe spinaqit (Spinacia oleracea L.). Mbrojtja
publike do të jetë në Fakultetin e Bujqësisë dhe
Veterinarisë në Prishtinë.

Burim Hyseni dhe Mehmet Hyseni nga
Vushtrria shesin pjesën e vet ideale të parcelës
kadastrale P70202018-00001 K-0 ZK Gojbule
Komuna e Vushtrrisë. Ftohen bashkëpronaret që
nëse janë të interesuar që të lajmërohen të
pronarët e cekur më lartë..

Florim Sejdiu shpall të pavlefshme dëftesat
e klasës: X, XI dhe XII "Qendra e Kompetencës"
Skenderaj.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, një qift
apo të tjerë. Çmimi është 185 euro. Tel: 044-
812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na 
kontaktoni në këtë numër të telefonit: 
049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy bal-
lkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

>> SHPALLJE TË VOGLA <<

Banesë me qira në Dardani
për çif bashkëshortësh. Banesa ka
50 m2 me një dhomë gjumi, sal-

lon e kuzhinë, banjo e ballkon dhe
shpajz. 

Kati i 7 me lift. Çmimi 250 €uro
kontakti 044-171328.

